
Монгол Улсын Их Хурлын 2019 оны намрын ээлжит чуулганы
Хууль зүйн байнгын хорооны 2020 оны 01 дүгээр сарын 15-ны өдөр
/Лхагва гараг/-ийн хуралдааны товч тэмдэглэл
 

Хууль зүйн байнгын хорооны дарга Х.Нямбаатар ирц, хэлэлцэх асуудлын дарааллыг танилцуулж, хуралдааныг даргалав.

 

Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 16 цаг 53 минутад Төрийн ордны “Жанжин Д.Сүхбаатар” танхимд эхлэв.
 

Чөлөөтэй: С.Бямбацогт, Ж.Ганбаатар, Ц.Гарамжав, Б.Дэлгэрсайхан, Н.Учрал, Л.Оюун-Эрдэнэ;
Тасалсан: Ц.Мөнх-Оргил, Ш.Раднаасэд, С.Эрдэнэ.
 

Нэг.Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл /Улсын Их Хурлын гишүүн Х.Болорчулуун нарын 24 гишүүн 2019.10.11-ний өдөр өргөн мэдүүлсэн, эцсийн хэлэлцүүлэг/
 

Хэлэлцэж буй асуудалтай холбогдуулан Хууль зүй, дотоод хэргийн дэд сайд Г.Элбэгсайхан, Улсын ерөнхий прокурорын орлогч М.Чинбат, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Цагдаагийн ерөнхий газрын Хуулийн хэлтсийн дарга Л.Нямдаваа, Тагнуулын ерөнхий газрын ахлах ажилтан Д.Цогбаяр нар оролцов. 
 


Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Г.Золжаргал, референт Ч.Батбямба, Г.Гантулга нар байлцав.
 

Хуулийн төслийг эцсийн хэлэлцүүлэгт бэлтгэсэн талаарх танилцуулгыг Улсын Их Хурлын гишүүн Б.Пүрэвдорж танилцуулав.
 
Төслийн талаар асуух асуулттай Улсын Их Хурлын гишүүн гараагүй болно. 
 
Эрүүгийн хуульд өөрчлөлт оруулах тухай хуулийн төслийн талаар  ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
 
Монгол Улсын Их Хурлын чуулганы хуралдааны дэгийн тухай хуулийн 
23.2.1-д заасны дагуу хураах санал:
 
Х.Нямбаатар: 1.Улсын Их Хурлын гишүүн С.Бямбацогт, Б.Дэлгэрсайхан, Б.Пүрэвдорж, Н.Учрал, Л.Энхболд нарын гаргасан, Төслийн 1 дүгээр зүйлд доор дурдсан агуулгатай 2.5 дахь заалт нэмж, 2.5 дахь заалтын дугаарыг 2.6 гэж өөрчлөх: 
 

“2.5.ноцтой хохирол, хор уршиг учруулж;” гэсэн саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Б.Пүрэвдорж үг хэлэв. 
 
Зөвшөөрсөн:
  6

Татгалзсан:

  4

Бүгд:


10
60.0 хувийн саналаар дэмжигдлээ. 
 
2.Улсын Их Хурлын гишүүн Б.Пүрэвдорж, З.Нарантуяа, Ж.Мөнхбат, Б.Бат-Эрдэнэ, Ж.Бат-Эрдэнэ нарын гаргасан, Эрүүгийн хуулийн 17.12 дугаар зүйлийн 2 дахь хэсгийн 2.5 дахь хэсэгт “амьжиргааны эх үүсвэрээс салгасан бол” гэсэн саналыг дэмжье гэсэн санал хураалт явуулъя. 
 
Зөвшөөрсөн:
  2

Татгалзсан:

  8

Бүгд:


10
20.0 хувийн саналаар дэмжигдсэнгүй. 
 
Байнгын хорооноос гарах танилцуулгыг Улсын Их Хурлын гишүүн Б.Пүрэвдорж Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 17 цаг 14 минутад хэлэлцэж дуусав. 
 

Хоёр.Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Н.Учрал нарын 9 гишүүн 2019.04.25-ны өдөр өргөн мэдүүлсэн, анхны хэлэлцүүлэг, үргэлжилнэ/
 
Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын мэргэжилтэн А.Амармөрөн, Оюуны өмчийн газрын Захиргаа удирдлагын хэлтсийн дарга С.Ганзориг, Монголын мэргэшсэн үнэлгээчдийн институтийн гишүүн, мэргэшсэн үнэлгээчин П.Болормаа, Монголын оюуны өмчийн итгэмжлэгдсэн төлөөлөгчдийн холбооны тэргүүн Д.Эрдэнэчимэг, хуульч Д.Онолт нар оролцов. 
 
Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Г.Золжаргал, референт Ч.Батбямба, Г.Гантулга нар байлцав.
 
Хуулийн төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн Н.Оюундарь танилцуулав.
 
Ажлын хэсгийн санал, дүгнэлттэй холбогдуулан Улсын Их Хурлын гишүүн Л.Болдын тавьсан асуултад Хууль зүй, дотоод хэргийн яамны Хууль зүйн бодлогын газрын дарга П.Сайнзориг хариулж, тайлбар хийв. 
 
Оюуны өмчийг эдийн засгийн эргэлтэд оруулах тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
 
Х.Нямбаатар: 1.Төслийн нэр “ОЮУНЫ ӨМЧИЙГ ЭДИЙН ЗАСГИЙН ЭРГЭЛТЭД ОРУУЛАХ ТУХАЙ” гэснийг “ОЮУНЫ ӨМЧИЙН ТУХАЙ” гэж өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
 

2.Төслийн 4 дүгээр зүйлийн 4.1.2 дахь заалтын “ёс” гэснийг “зан” гэж, 6 дугаар зүйлийн 6.3 дахь хэсгийн “бүтээлийн санд” гэснийг “мэдээллийн нэгдсэн санд” гэж, 7 дугаар зүйлийн гарчгийн “өмч” гэснийг “өмчийн эрх” гэж, 7.1 дэх хэсгийн “өмчид” гэснийг “өмчийн эрхэд” гэж тус тус өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
 

3.Төслийн 7 дугаар зүйлийн 7.3, 7.4 дэх хэсгийг нэгтгэн доор дурдсанаар өөрчлөн найруулах:
 
“7.3.Оюуны өмчийн асуудал хариуцсан төрийн захиргааны байгууллага зохих журмын дагуу энэ хуулийн 7.1.1, 7.1.2, 7.1.3-т заасан зүйлийг бүртгэж патент, 7.1.4, 7.1.5-т заасан зүйлийг бүртгэж гэрчилгээ тус тус олгоно.” гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
 

4.Төслийн 9 дүгээр зүйлийн 9.1.2 дахь заалтыг хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
 

5.Төслийн 11 дүгээр зүйлийн 11.4 дэх хэсгийн “зөвлөл /цаашид “Зохиогчийн эрх болон хамаарах эрхийн зөвлөл” гэх/” гэснийг “Зохиогчийн эрх болон түүнд хамаарах эрхийн зөвлөл” гэж өөрчилж, мөн хэсгийн “гомдлыг урьдчилан шийдвэрлэх” гэснийг, 12 дугаар зүйлийн 12.1.1 дэх заалтын “эрх хэмжээний хүрээнд” гэснийг тус тус хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
 
6.Төслийн 12 дугаар зүйлийн 12.1.5 дахь заалтын “ажлыг” гэсний дараа “энэ хуулийн 9.1.6-д заасан журмын дагуу” гэж, 12 дугаар зүйлийн 12.1.7 дахь заалт, 23 дугаар зүйлийн 23.6 дахь хэсгийн “мэдээллийн” гэсний дараа “нэгдсэн” гэж тус тус нэмэх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
7.Төслийн 12 дугаар зүйлийн 12.1.13, 12.1.17 дахь заалтыг тус тус хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
 

8.Төслийн 14 дүгээр зүйлийн 14.6 дахь хэсгийн “Улсын байцаагч нь” гэсний өмнө “Улсын ахлах байцаагч,” гэж нэмэх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
 

9.Төслийн 15 дугаар зүйлийн гарчгийн “, түүний эрх, үүрэг” гэснийг хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
10.Төслийн 16 дугаар зүйлийн 16.5 дахь хэсгийг доор дурдсанаар өөрчлөн найруулах:

 

“16.5.Оюуны өмчийн итгэмжлэгдсэн төлөөлөгч нь нэгдэж, оюуны өмчийн ашгийн төлөө хуулийн этгээд байгуулж болно.” гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
 
11.Төслийн 16 дугаар зүйлийн 16.6 дахь хэсгийн “оюуны өмчийн асуудал хариуцсан төрийн захиргааны байгууллагын даргын баталсан” гэснийг хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 

12.Төслийн 16 дугаар зүйлд доор дурдсан агуулгатай 16.8 дахь хэсгийг нэмэх:

 

“16.8.Оюуны өмчийн итгэмжлэгдсэн төлөөлөгч нь мэргэжлийн холбооны гишүүн байна.” гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
13.Төслийн 18 дугаар зүйлийн гарчгийн “зуучлал” гэснийг “зуучлалын үйл ажиллагаа эрхлэх” гэж, 18.1 дэх хэсгийн “эрхэлж болно” гэснийг “эрхэлнэ” гэж тус тус өөрчилж, 20 дугаар зүйлийн 20.2 дахь хэсгийн “эргэлтэд оруулахдаа” гэсний дараа “хуульд өөрөөр заагаагүй бол” гэж нэмэх гэсэн саналыг дэмжье гэсэн санал хураалт явуулъя. 
 

Зөвшөөрсөн:
  5

Татгалзсан:

  5

Бүгд:


10
50.0 хувийн саналаар дэмжигдсэнгүй.  
 
Улсын Их Хурлын гишүүн Л.Болдын дэмжсэн санал техникийн саатлын улмаас эсрэг гарсан тул дээрх санал хураалтыг хүчингүй болгох горимын санал гаргав. 
 

Х.Нямбаатар: Улсын Их Хурлын гишүүн Л.Болдын гаргасан горимын саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар горимын санал дэмжигдлээ. 
 


Санал хураалт хүчингүйд тооцогдсон тул санал хураалтыг дахин явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
 

Х.Нямбаатар: 14.Төслийн 22 дугаар зүйлийн 22.1.4 дэх заалтын “хууль зүйн зөвлөгөө өгөх” гэснийг “дэмжлэг үзүүлэх” гэж өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
15.Төслийн 23 дугаар зүйлийн 23.1 дэх хэсгийн “байх бөгөөд уг сан нь төрийн өмч” гэснийг, 23.3 дахь хэсгийн “төвлөрсөн бус” гэснийг тус тус хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
 

16.Төслийн 25 дугаар зүйлийг хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
17.Төслийн 26 дугаар зүйлийн 26.5, 26.6 дахь хэсгийг тус тус хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
 

18.Төслийн 28 дугаар зүйлийн 28.1 дэх хэсгийг доор дурдсанаар өөрчлөн найруулах:

 

“28.1.Энэ хуулийг 2020 оны 12 дугаар сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
 


Найруулгын шинжтэй саналын томьёоллоор санал хураалт явуулав.  
 
Х.Нямбаатар: 1.Төслийн 9 дүгээр зүйлийн 9.1.4 дэх заалтын “хамаарах эрхийн”  гэсний өмнө, 12 дугаар зүйлийн 12.2.1 дэх заалтын “эсхүл”, “эрх болон” гэсний дараа, 12.2.2 дахь заалтын “эрх болон” гэсний дараа, 17 дугаар зүйлийн 17.1 дэх хэсгийн “эзэмшигч болон” гэсний дараа, 17.2 дахь хэсгийн “бүтээл,” гэсний дараа, 17.3 дахь хэсгийн “эрх болон” гэсний дараа, 24 дүгээр зүйлийн 24.2.5 дахь заалтын “эрх болон” гэсний дараа “түүнд” гэж тус тус нэмж, 9 дүгээр зүйлийн 9.1.3 дахь заалт, 11 дүгээр зүйлийн 11.3 дахь хэсгийн “Mаргаан” гэсний өмнө “эрхийн” гэж, 9 дүгээр зүйлийн 9.1 дэх хэсгийн “зохиогчийн эрх” гэсний дараа “болон түүнд хамаарах эрх,” гэж тус тус нэмэх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
2.Төслийн 2 дугаар зүйлийн 2.1 дэх хэсгийн “эдгээртэй” гэснийг “эдгээр хуультай” гэж, 3 дугаар зүйлийн 3.1.3 дахь заалтын “гишүүдийнхээ” гэснийг “гишүүний” гэж, 10 дугаар зүйлийн 10.3.2 дахь заалтын “эргэлтэд оруулахад” гэснийг “эргэлтийг” гэж, 12 дугаар зүйлийн 12.2.2 дахь заалтын “иргэд, байгууллагуудтай” гэснийг “иргэн, хуулийн этгээдтэй” гэж, 16 дугаар зүйлийн 16.2 дахь хэсгийн “зөвшөөрөл бүхий” гэснийг “зөвшөөрөлтэй” гэж тус тус өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
3.Төслийн 3 дугаар зүйлийн 3.1.4 дэх заалтын “мэдээлэх” гэсний өмнөх “тухай” гэснийг, 11 дүгээр зүйлийн 11.4 дэх хэсгийн, 12 дугаар зүйлийн гарчгийн, 12.1, 12.2 дахь хэсгийн, 15 дугаар зүйлийн 15.1, 16 дугаар зүйлийн 16.3 дахь хэсгийн “асуудал хариуцсан төрийн захиргааны” гэснийг, 17 дугаар зүйлийн 17.3 дахь хэсгийн “асуудал эрхэлсэн төрийн захиргааны” гэснийг, 12 дугаар зүйлийн 12.2, 12.3 дахь хэсгийн “тусгайлан” гэснийг тус тус хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 

Монгол Улсын Засгийн газрын тухай хуульд өөрчлөлт оруулах тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
 


Х.Нямбаатар: Төслийн 1 дүгээр зүйлийг доор дурдсанаар өөрчлөн найруулж 1, 2 дугаар зүйл болгох:

 

“1 дүгээр зүйл.Монгол Улсын Засгийн газрын тухай хуулийн 20 дугаар зүйлийн 5 дахь хэсгийн 7 дахь заалтын “-оюуны өмч, патент, зохиогчийн эрхийн асуудал” гэсний дараа “-өндөр технологи, үндэсний инновацийн тогтолцоог бүрдүүлэх, хөгжүүлэх асуудал” гэж нэмсүгэй.

 

2 дугаар зүйл.Монгол Улсын Засгийн газрын тухай хуулийн 20 дугаар зүйлийн 5 дахь хэсгийн 10 дахь заалтын “-өндөр технологи, үндэсний инновацийн тогтолцоог бүрдүүлэх асуудал” гэснийг хассугай.” гэсэн саналыг дэмжье гэсэн санал хураалт явуулъя.  

 

Зөвшөөрсөн:
  6

Татгалзсан:

  4

Бүгд:


10
60.0 хувийн саналаар дэмжигдлээ. 
 

Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав.  
 

Х.Нямбаатар: Төслийн 1 дүгээр зүйлийг доор дурдсанаар өөрчлөн найруулах:

 

“1 дүгээр зүйл.Аж ахуйн нэгжийн орлогын албан татварын тухай хуульд доор дурдсан агуулгатай дараах заалт нэмсүгэй.

 
“1/20 дугаар зүйлийн 20.2.8 дахь заалт:

 

“20.2.8.оюуны өмчийн эрх борлуулсны орлогод 5 хувиар.”

 



2/21 дүгээр зүйлийн 21.1.13, 21.1.14 дэх заалт:

“21.1.13.оюуны өмчийн эрхийн зуучлалаас олсон орлого;
21.1.14.оюуны өмчийн эрхийг барьцаалсан зээлийн хүүгийн орлого.”” гэсэн саналыг дэмжье гэсэн санал хураалт явуулъя.  

 

Зөвшөөрсөн:
  6

Татгалзсан:

  4

Бүгд:


10
60.0 хувийн саналаар дэмжигдлээ. 
 

Байнгын хорооноос гарах санал, дүгнэлтийг Улсын Их Хурлын гишүүн Н.Оюундарь Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 17 цаг 42 минутад хэлэлцэж дуусав. 
 


Гурав.Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төсөл /Засгийн газар 2019.10.08-ны өдөр өргөн мэдүүлсэн, анхны хэлэлцүүлэг, үргэлжилнэ/
 


Хэлэлцэж буй асуудалтай холбогдуулан Хүний эрхийн Үндэсний Комиссын дарга Ж.Бямбадорж, Хүний эрхийн Үндэсний Комиссын ажлын албаны дарга Ч.Алтангэрэл, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын мэргэжилтэн Б.Анхбаяр, Хөдөлмөр, нийгмийн хамгааллын яамны Хүн амын хөгжлийн газрын дарга С.Тунгалагтамир, Улсын Ерөнхий прокурорын газрын Хэрэг бүртгэх, мөрдөн байцаах ажиллагаанд хяналт тавих хэлтсийн хяналтын прокурор Н.Ганболд, Мөрдөн байцаах албаны Тусгай субьектын үйлдсэн гэмт хэрэг мөрдөн шалгах хэлтсийн дарга М.Эрдэнэбаяр, Шүүхийн шийдвэр гүйцэтгэх ерөнхий газрын Хүний эрх, хууль зүйн асуудал хариуцсан ахлах мэргэжилтэн Д.Сандаг нар оролцов. 
 


Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Баярмаа, Г.Золжаргал, референт Ч.Батбямба, Г.Гантулга нар байлцав.
 
Хуулийн төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн  Н.Оюундарь танилцуулав. 
 
Төслийн талаар асуух асуулттай Улсын Их Хурлын гишүүн гараагүй болно. 
 
Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
 

Х.Нямбаатар: 1.Төслийн 4 дүгээр зүйлийн 4.1 дэх хэсгийн “Хүний эрхийг хангах, хамгаалах, хүндэтгэх чиг үүргийг бүх төрийн байгууллага, албан тушаалтан хэрэгжүүлнэ.” гэсэн 2 дахь өгүүлбэрийг хасах гэсэн саналыг дэмжье гэсэн санал хураалт явуулъя.  

 

Зөвшөөрсөн:
  6

Татгалзсан:

  4

Бүгд:


10
60.0 хувийн саналаар дэмжигдлээ. 
 
2.Төслийн 4 дүгээр зүйлийн 4.2 дахь хэсгийг төслийн 7 дугаар зүйлийн 7.1.10 дахь заалт болгон шилжүүлж, 5 дугаар зүйлийн 5.1 дэх хэсгийн “шүүх,” гэсний дараа “прокурор,” гэж нэмж, мөн хэсгийн “бүх шатны” гэснийг хасах гэсэн саналыг дэмжье гэсэн санал хураалт явуулъя.  

 

Зөвшөөрсөн:
  6

Татгалзсан:

  4

Бүгд:


10
60.0 хувийн саналаар дэмжигдлээ. 
 
3.Төслийн 6 дугаар зүйлийн 6.1 дэх хэсгийг доор дурдсанаар өөрчлөн найруулах:
 
“6.1.Комисс улсын төсвөөс санхүүжнэ. Комиссын дарга төсвийн төслийг Улсын Их Хурлын даргад хүргүүлж, Хууль зүйн байнгын хороогоор төслийг хянуулахаар оруулна. Хууль зүйн байнгын хороогоор зөвшөөрөгдсөн төсвийн төслийг улсын төсөвт нэгтгүүлэхээр төсвийн асуудал эрхэлсэн төрийн захиргааны төв байгууллагад хуульд заасны дагуу хүргүүлнэ.” гэсэн саналыг дэмжье гэсэн санал хураалт явуулъя. 
 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
 

4.Төслийн 7 дугаар зүйлийн 7.1.3 дахь заалтын “батлахыг дэмжих” гэснийг “батлах эсэх талаар санал хүргүүлэх” гэж өөрчилж, мөн хэсгийн “Засгийн газрын илтгэлд санал, зөвлөмж өгөх,” гэснийг хасах гэсэн саналыг дэмжье гэсэн санал хураалт явуулъя.  

 

Зөвшөөрсөн:
  6

Татгалзсан:

  4

Бүгд:


10
60.0 хувийн саналаар дэмжигдлээ. 
 
5.Төслийн 8 дугаар зүйлийг доор дурдсанаар өөрчлөн найруулах:

 
“8 дугаар зүйл.Комиссын үйл ажиллагааны үндсэн зарчим

 

8.1.Комисс үйл ажиллагаандаа Монгол Улсын Үндсэн хуульд заасан зарчмаас гадна дараах зарчмыг баримтална:


8.1.1.хүний эрх, эрх чөлөөг дээдлэх;


8.1.2.хүртээмжтэй байх;


8.1.3.шударга, ил тод байх;

8.1.4.хараат бус, бие даасан байх.” гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
 

6.Төслийн 10 дугаар зүйлийн 10.1 дэх хэсгийн “төсвийн саналыг” гэснийг “төсвийн төслийг” гэж, “боловсруулж Улсын Их Хуралд мэдүүлнэ” гэснийг “улсын нэгдсэн төсвийн төсөлд тусгана” гэж, 10.2 дахь хэсгийн “гишүүн” гэснийг “дарга” гэж, 10.3 дахь хэсгийн “гишүүн” гэснийг “даргыг” гэж, мөн хэсгийн “оролцож болно” гэснийг “оролцуулж болно” гэж тус тус өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
 

7.Төслийн 11 дүгээр зүйлийн 11.1 дэх хэсгийн “гаргуулж авах эрхтэй” гэснийг “гаргуулах болон бусад хэлбэрээр хамтран ажиллана” гэж өөрчилж, “шаардлагатай” гэснийг хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
 
8.Төслийн 12 дугаар зүйлийн 12.2 дахь хэсгийн “гурван гишүүнтэй” гэснийг “таван гишүүнтэй” гэж өөрчилж, 12.3 дахь хэсгийн “Улсын Их Хурлын” гэснийг хасаж, 12.4 дэх хэсгийн “Байнгын хороонд” гэсний өмнө, 12.6 дахь хэсэг, 32 дугаар зүйлийн 32.4 дэх хэсгийн “Байнгын хороо” гэсний өмнө “Хууль зүйн” гэж тус тус нэмэх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
 
9.Төслийн 12 дугаар зүйлийн 12.5 дахь хэсгийг доор дурдсанаар өөрчлөн найруулах:

 

“12.5.Хууль зүйн байнгын хороо ажлын хэсэг байгуулж, 15 хоногийн дотор сонгон шалгаруулалт явуулна. Ажлын хэсэг сонгон шалгаруулалтад хамгийн өндөр оноо авсан иргэдээс сул орон тоо гарсан гишүүний тоогоор нэр дэвшүүлж, Хууль зүйн байнгын хороогоор хэлэлцүүлнэ.” гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
10.Төслийн 12 дугаар зүйлийн 12.7 дахь хэсгийн “журмын дагуу” гэсний дараа “сонгон шалгаруулалтад хамгийн өндөр оноо авсан иргэдээс дарааллын зарчмаар” гэж нэмж, мөн зүйлд доор дурдсан агуулгатай 12.12 дахь хэсэг нэмэх:

 

“12.12.Сонгон шалгаруулах журмыг Хууль зүйн байнгын хороо батална.” гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
 

11.Төслийн 12 дугаар зүйлийн 12.9 дэх хэсгийн “үзнэ” гэснийг “үзэх бөгөөд 40-өөс доошгүй хувь нь аль нэг хүйсийн төлөөлөл байна” гэж өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
 
12.Төслийн 15 дугаар зүйлийн 15.1.2 дахь заалтын “өөр” гэсний дараа “ажил,” гэж нэмж, 15.1.3 дахь заалтын “биеийн” гэснийг хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
 
13.Төслийн 15 дугаар зүйлийн 15.2, 23 дугаар зүйлийн 23.1, 39 дүгээр зүйлийн 39.2 дахь хэсгийн “түүнчлэн” гэснийг “эсхүл” гэж, 15.4 дэх хэсгийн “нь нотлогдож” гэснийг “талаар” гэж тус тус өөрчилж, мөн хэсгийн “тогтоол” гэсний дараа “хуулийн” гэж нэмэх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
 
14.Төслийн 16 дугаар зүйлийн 16.3.1, 19 дүгээр зүйлийн 19.1.4 дэх заалт, 29 дүгээр зүйл, 36 дугаар зүйлийн 36.3 дахь хэсгийн “ажлын алба” гэснийг “Тамгын газар” гэж агуулга тус бүрд нийцүүлэн өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
15.Төслийн 20 дугаар зүйлийн 20.2 дахь хэсгийн “тус” гэснийг “Монгол” гэж, 20.3 дахь хэсгийн “хэсэгчилсэн” гэснийг “бүрэн бус” гэж, 23 дугаар зүйлийн 23.1 дэх хэсгийн “Монгол Улсын Үндсэн хууль, Монгол Улсын олон улсын гэрээ, бусад хуульд заасан эрх нь” гэснийг “Монгол Улсын Үндсэн хууль, хууль, олон улсын гэрээгээр баталгаажуулсан эрх, эрх чөлөө нь” гэж тус тус өөрчлөх гэсэн саналыг дэмжье гэсэн санал хураалт явуулъя.  

 

Зөвшөөрсөн:
  6

Татгалзсан:

  4

Бүгд:


10
60.0 хувийн саналаар дэмжигдлээ. 
 
16.Төслийн 25 дугаар зүйлийн 25.1.7 дахь заалтын “нууцтай” гэсний дараа “даруй” гэж нэмж, 27 дугаар зүйлийн 27.2 дахь хэсгийн “байгууллага, албан тушаалтан, холбогдох хуулийн этгээдэд” гэснийг, 27.3 дахь хэсгийн “холбогдох хуулийн этгээд, байгууллага, албан тушаалтанд” гэснийг тус тус хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
 
17.Төслийн 29 дүгээр зүйлийн 29.1 дэх хэсгийг доор дурдсанаар өөрчлөн найруулах:

 

“29.1.Комисс Тамгын газартай байх бөгөөд Тамгын газар нь Комиссын гишүүнийг бүрэн эрхээ хэрэгжүүлэхэд нь мэргэжил арга зүйн дэмжлэг үзүүлж ажиллана.” гэсэн саналыг дэмжье гэсэн санал хураалт явуулъя.  

 

Зөвшөөрсөн:
  6

Татгалзсан:

  4

Бүгд:


10
60.0 хувийн саналаар дэмжигдлээ. 
 

18.Төслийн 29 дүгээр зүйлийн 29.6, 29.8 дахь хэсгийг тус тус хасах гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
 

19.Төслийн 29 дүгээр зүйлийн 29.7 дахь хэсгийн “Энэ зүйлийн 29.6-д заасан нэгж” гэснийг “Комиссын Тамгын газрын холбогдох ажилтан” гэж, 32 дугаар зүйлийн 32.1 дэх хэсгийн “томилж, чөлөөлнө” гэснийг “томилно” гэж, 32.3 дахь хэсгийн “холбогдох Байнгын хорооны” гэснийг “Хууль зүйн байнгын хорооны” гэж, 32.7 дахь хэсгийн “12.10, 12.11-д” гэснийг “12.10, 12.11, 12.12-т” гэж тус тус өөрчилж, 32 дугаар зүйлийн 32.1 дэх хэсгийн “эрүүгийн” гэсний дараа “хэрэг” гэж нэмэх гэсэн саналыг дэмжье гэсэн санал хураалт явуулъя.  

 

Зөвшөөрсөн:
  6

Татгалзсан:

  4

Бүгд:


10
60.0 хувийн саналаар дэмжигдлээ. 
 
20.Төслийн 33 дугаар зүйлийн “Тайлбар” хэсгийн “зүйлийн 33.1.1-д” гэснийг “хуульд” гэж өөрчилж, “албадан саатуулах газар,” гэсний дараа “сэтгэцийн эрүүл мэндийн төв,” гэж, “түр саатуулах” гэсний дараа “болон хамгаалах” гэж тус тус нэмэх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
 

21.Төслийн 34 дүгээр зүйлийн 34.1.1 дэх заалтын “аливаа хэлбэрээр хүний эрх, эрх чөлөөг хязгаарлах, эсхүл тухайн этгээд өөрийн хүсэлтээр гарч явах боломжгүй бүх” гэснийг “энэ хуулийн 33.1.1-д заасан” гэж, 34.1.3, 34.1.4, 34.1.5 дахь заалтын “зүйлийн 34.1.1-д” гэснийг “энэ хуулийн 33.1.1-д” гэж тус тус өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
 
22.Төслийн 36 дугаар зүйлийн 36.1 дэх хэсгийн “зөвхөн өөрт нь үйлчлэх” гэснийг хасах гэсэн саналыг дэмжье гэсэн санал хураалт явуулъя.  

 

Зөвшөөрсөн:
  6

Татгалзсан:

  4

Бүгд:


10
60.0 хувийн саналаар дэмжигдлээ. 
23.Төслийн “ЕСДҮГЭЭР БҮЛЭГ”-ийг хасах гэсэн саналыг дэмжье гэсэн санал хураалт явуулъя.  

 

Зөвшөөрсөн:
  6

Татгалзсан:

  4

Бүгд:


10
60.0 хувийн саналаар дэмжигдлээ. 
 

Найруулгын шинжтэй саналын томьёоллоор санал хураалт явуулав.
 
Х.Нямбаатар: 1.Төслийн 2 дугаар зүйлийн 2.1 дэх хэсгийн “эдгээртэй” гэснийг “болон эдгээр хуультай” гэж, “тогтоомжоос” гэснийг “тогтоомжийн бусад актаас” гэж, 15 дугаар зүйлийн 15.1 дэх хэсгийн “Улсын Их Хурал Комиссын гишүүнийг” гэснийг “Дараах тохиолдолд” гэсний өмнө шилжүүлж, 16 дугаар зүйлийн 16.3.4 дэх заалтын “стратегийн” гэснийг “стратеги” гэж, “чиглэлийг” гэснийг “төлөвлөгөөг” гэж, 35 дугаар зүйлийн 35.3 дахь хэсгийн “авсан арга хэмжээнийхээ тухай” гэснийг “авч хэрэгжүүлсэн арга хэмжээний талаар” гэж, 35.4 дэх хэсгийн “аваагүй нөхцөлд нь” гэснийг “авч хэрэгжүүлээгүй бол” гэж тус тус өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
 
2.Төслийн 12 дугаар зүйлийн 12.11 дэх хэсгийн “уул” гэснийг хасаж, 28 дугаар зүйлийн 28.2 дахь хэсгийн “авсан бол” гэснийг “авснаас хойш” гэж, “авсан арга хэмжээнийхээ тухай” гэснийг “авч хэрэгжүүлсэн арга хэмжээний талаар” гэж өөрчилж, мөн хэсгийн “байгууллага, албан тушаалтан, хуулийн этгээд” гэснийг “шаардлагыг хүлээн авснаас хойш” гэсний өмнө шилжүүлэх гэсэн саналыг дэмжье гэсэн санал хураалт явуулъя. 

 

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 
 

Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийн талаар гаргасан зарчмын зөрүүтэй саналын томьёоллоор санал хураалт явуулав. 
 
Х.Нямбаатар: Төслийн 1 дүгээр зүйлийн “талаарх” гэсний дараа “энэ хуулийн 47.2.5-д заасан” гэж нэмж, мөн зүйлийн “хэлэлцүүлж шийдвэр гаргана.” гэснийг “хэлэлцүүлнэ.” гэж өөрчлөх гэсэн саналыг дэмжье гэсэн санал хураалт явуулъя.  

 

Зөвшөөрсөн:
  6

Татгалзсан:

  4

Бүгд:


10
60.0 хувийн саналаар дэмжигдлээ. 

Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөлтэй хамт өргөн мэдүүлсэн “Тогтоол хүчингүй болох тухай” Улсын Их Хурлын тогтоолын төслийн талаар гаргасан зарчмын зөрүүтэй саналын томьёоллоор санал хураалт явуулав. 
 
Х.Нямбаатар: “Тогтоол хүчингүй болсонд тооцох тухай” Улсын Их Хурлын тогтоолын төслийг хууль санаачлагчид нь буцаах гэсэн саналыг дэмжье гэсэн санал хураалт явуулъя. 

  

Зөвшөөрсөн:
  7

Татгалзсан:

  3

Бүгд:


10
70.0 хувийн саналаар дэмжигдлээ. 

Улсын Их Хурлын гишүүн Л.Болдын гаргасан зарчмын зөрүүтэй саналын томьёоллоор санал хураалт явуулав. 
 


Х.Нямбаатар: 1.Төслийн 26 дугаар зүйлийн 26.1 дэх хэсэгт доор дурдсан агуулгатай 26.1.7 дахь заалт нэмэх:
 



“26.1.7.эрүү шүүлт явуулсан байж болзошгүй алба хаагчийг албан тушаалаас нь түдгэлзүүлэх.” гэсэн саналыг дэмжье гэсэн санал хураалт явуулъя.

 


Дээрх саналын томьёололтой холбогдуулан Улсын Их Хурлын гишүүн Л.Болд, Н.Оюундарь нар үг хэлэв. 
 

Зөвшөөрсөн:
  2

Татгалзсан:

  8

Бүгд:


10
20.0 хувийн саналаар дэмжигдсэнгүй. 
 

2.Төслийн 25 дугаар зүйлийн 25.1.3 дахь заалтын “байгууллага” гэсний дараа “обьект” гэж нэмэх гэсэн саналыг дэмжье гэсэн санал хураалт явуулъя.
 


Дээрх саналын томьёололтой холбогдуулан Улсын Их Хурлын гишүүн Л.Болд, Н.Оюундарь нар үг хэлэв. 
 

Зөвшөөрсөн:
  6

Татгалзсан:

  4

Бүгд:


10
60.0 хувийн саналаар дэмжигдлээ. 
 

3.Төслийн 25 дугаар зүйлийн 25.1.7 дахь заалтын “хуульд заасан журмын дагуу” гэсний дараа “саадгүй” гэж нэмэх гэсэн саналыг дэмжье гэсэн санал хураалт явуулъя.

 

Зөвшөөрсөн:
  5
Татгалзсан:

  5

Бүгд:


10
50.0 хувийн саналаар дэмжигдсэнгүй. 
 

Улсын Их Хурлын гишүүн Ц.Нямдоржийн дэмжсэн санал техникийн саатлын улмаас эсрэг гарсан тул дээрх санал хураалтыг хүчингүй болгох горимын санал гаргав. 
 

Х.Нямбаатар: Улсын Их Хурлын гишүүн Ц.Нямдоржийн гаргасан горимын саналыг дэмжье гэсэн санал хураалт явуулав. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар горимын санал дэмжигдлээ. 
 

Санал хураалт хүчингүйд тооцогдсон тул санал хураалтыг дахин явуулъя. 

 

Зөвшөөрсөн:
  8

Татгалзсан:

  2

Бүгд:


10
80.0 хувийн саналаар дэмжигдлээ. 
 

Байнгын хорооноос гарах санал, дүгнэлтийг Улсын Их Хурлын гишүүн Н.Оюундарь Улсын Их Хурлын чуулганы нэгдсэн хуралдаанд танилцуулахаар тогтов. 
 


Хуралдаан 01 цаг 31 минут үргэлжилж, ирвэл зохих 19 гишүүнээс 10 гишүүн ирж, 52.6 хувийн ирцтэйгээр 18 цаг 24 минутад өндөрлөв. 
   
 
 

   
Тэмдэглэлтэй танилцсан: 

ХУУЛЬ ЗҮЙН БАЙНГЫН 
ХОРООНЫ ДАРГА





Х.НЯМБААТАР
 

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД 

 

 
 
 МОНГОЛ УЛСЫН ИХ ХУРЛЫН 
2019 ОНЫ НАМРЫН ЭЭЛЖИТ ЧУУЛГАНЫ 
ХУУЛЬ ЗҮЙН БАЙНГЫН ХОРООНЫ 2020 ОНЫ 01 ДҮГЭЭР САРЫН 15-НЫ 
ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 
Х.Нямбаатар: - Байнгын хорооны эрхэм гишүүдийн энэ өдрийн амгаланг айлтгая. 
 
Хууль зүйн байнгын хорооны гишүүдийн ирц бүрдсэн тул Хууль зүйн байнгын хорооны 2020 оны 01 дүгээр сарын 15-ны өдрийн хуралдааныг нээснийг мэдэгдье. 
 
Байнгын хорооны хуралдаанаар хэлэлцэх асуудлыг танилцуулъя. 
 
Нэгдүгээрт, Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл. Улсын Их Хурлын гишүүн Х.Болорчулуун нарын 24 гишүүний 2019 оны 10 дугаар сарын 11-ний өдөр өргөн мэдүүлсэн төслийн эцсийн хэлэлцүүлгийг хийнэ. 
 
Хоёрдугаарт, Мөнгө угаах болох терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслийн анхны хэлэлцүүлгийг. 
 
Гуравдугаарт, Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг. 
 
Дөрөвдүгээрт, Хүний эрхийн Үндэсний Комиссын тухай хуулийн төслийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг хийнэ. 
 
Тавдугаарт төлөвлөсөн асуудал бол Гэр бүлийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцэх эсэхийг шийдэх гэсэн ийм асуудлуудыг төлөвлөсөн. 
 
Гишүүд анхаарч байгаарай. Энэ хэлэлцэхээр төлөвлөсөн асуудлуудаас энэ хоёр асуудлыг өнөөдөр хэлэлцэх боломжгүй байгаа юм. Нэг нь Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төсөл, хамт өргөн мэдүүлсэн хуулийн төслүүдийн анхны хэлэлцүүлгийг хийхээр төлөвлөсөн боловч энэ асуудал эдийн засгийн байнгын хороогоор хэлэлцэгдэж санал, дүгнэлт нь манай Байнгын хороогоор орж ирж байж анхны хэлэлцүүлгийг хийх учиртай. Харамсалтай нь өчигдөр Эдийн засгийн байнгын хорооны хуралдаан болоогүй. Тийм учраас энэний санал, дүгнэлт ирээгүй учраас өнөөдрийн хэлэлцэх асуудлын төлөвлөгөөнөөс хасъя гэсэн ийм. 
 
Хамгийн сүүлд нь төлөвлөсөн Гэр бүлийн тухай хуулийн шинэчилсэн найруулгын төслийг хэлэлцэхээр төлөвлөсөн. Гэвч хууль санаачлагчийн илтгэлийг танилцуулах Засгийн газрын гишүүн С.Чинзориг сайд томилолтоор явсан тул энэний танилцуулгыг хийх боломжгүй байгаа. Тэгээд дэгийн тухай хуулиар хууль санаачлагчийн илтгэлийг танилцуулах хүнгүй байгаа тул Гэр бүлийн тухай хуулийн шинэчилсэн найруулгын төслийн хэлэлцэх эсэхийг шийдэх боломжгүй байгаа. 
 
Тэгээд өнөөдөр гурван асуудал хэлэлцье. Эрүүгийн хуульд оруулах нэмэлт, өөрчлөлт, Оюуны өмчийг эдийн засгийн эргэлтэд оруулах, Хүний эрхийн Үндэсний Комиссын тухай хуулийн төслийн шинэчилсэн найруулгын төслийн анхны хэлэлцүүлэг гэсэн ийм гурван асуудлыг хэлэлцэхээр болж байна. 
 
Тэгээд хэлэлцэх асуудалтай холбогдож өөр саналтай гишүүд байна уу? Л.Болд гишүүн. 
 
Л.Болд: Өнөөдөр Хүний эрхийн комиссын тухай хууль, мөн Малын хулгайн асуудлуудыг хэлэлцэх юм байна. 
 
Өнгөрсөн долоо хоногт хөөн хэлэлцэх хугацаатай холбоотой асуудлууд шийдвэрлэсэн. Одоо ингээд хууль нь батлагдчихаад явж байгаа. Тэгээд Их Хурлын дарга чуулганы хуралдаан дээрээ Улсын ерөнхий прокурор нэг дэх өдрөөс ажилдаа орж байгаа. Тэгээд Байнгын хороо чуулган дээр нөгөө мэдээллээ хийх бололцоотой гэсэн юм ярьсан л даа. 
 
Тэгээд тэр талаар Байнгын хорооны дарга, Байнгын хорооны ажлын албанаас ямар мэдээлэл байна вэ? Хэзээ Улсын ерөнхий прокурор энэ хуулийн дагуу Байнгын хороо, чуулган дээр хийдэг мэдээллийг сонсох бололцоотой вэ гэдэг асуудал их тулгамдаж байна. Яагаад гэвэл ойрын үед ард түмний дотор үнэхээр маш олон нээлттэй асуудлууд байгаа. Их Хурлын 5 гишүүн 23 хэргийн асуудлаар мэдээлнэ гэсэн. Тэрний хариу оны өмнөхөн ирсэн. Маш учир дутагдалтай л юм билээ л дээ. Үнэхээр тэрийг бид нар одоо чуулган дээр тодруулах ёстой л гэж харж байгаа. 
 
Ер нь энэ ард түмэн өнөөдөр энэ бүх эргэлзээтэй, энэ бүх хүмүүсийн бухимдлыг төрүүлсэн асуудлууддаа нэг албан ёсны хариу авах цаг болсон байх. Тэгээд хүн болгон Байнгын хороон даргаасаа авахуулаад одоо Их Хурлын удирдлагууд, Их Хурлын гишүүд, сайд нар ингээд гаднаас хэвлэлийнхэн ирээд л тодорхой юм асуухаар бид ямар ч мэдээлэлгүй. Бид бол одоо зүгээр л яг тантай адилхан фэйсбүүк, сошиалаас л мэдээлэл авч байна гээд яриад сууж байгаа байхгүй юу. Ийм байж таарахгүй л дээ. 
 
Одоо түрүүчийн Ерөнхий прокурорын үед мэдэхгүй. Би л лав 10 удаа нэхсэн байх. Тэгэхэд Х.Нямбаатар гишүүн Байнгын хороон дарга байгаагүй. Гишүүн байсан. Бас олон дахин нэхсэн. 
 
Тэгээд ажлын дундуур маш хоёрын хооронд дөнгөж нэг аргалсан тиймэрхүү мэдээлэл сонсох, танилцуулах ажил явагдаад ингээд өнгөрсөн. Одоо бид ингэж болохгүй. Одоо энэ жил болж байна. Юуны төлөө тэмцсэн юм бэ. Ямар үр дүн гарч байгаа юм бэ. Цаашаа ер нь яах ёстой юм бэ гэдэг тал дээр үнэхээр ард түмэн нэхэл хатуу хариу нэхэж байна шүү дээ. 
 
Одоо Ж.Батзандан гишүүн бид хоёр бол ард иргэдтэй байнга уулзаж байгаа. Бараг өдөр болгон л очиж хүмүүстэй уулзаж байна. Ер нь иргэд сонгогчид энэ ард иргэдийг юу асууж байна, юу хариулт хүлээж байна вэ гэдгийг өдөр болгон л сонсож байгаа. Үнэхээр уулзалт болгон дээр ард түмний бухимдал маш их байна. Асуулт маш их байна. Тэгээд энийг өнөөдөр Хууль зүйн байнгын хороо энэ хариултуудыг нь өгсөн нь дээр байх. Тэр холбогдох албан тушаалтнуудыг нь тэнд урьж суулгаж байгаад тэгээд нэг бүрчлэн өнөөдөр энэ ард иргэдээс асууж байгаа энэ асуултуудыг нь тавиад тэгээд ядаж нэг хэвлэл, сошиалаас таамаглалаас арай илүү мэдээлэлтэй болж албан ёсны юмыг ойлгомжтой болгохгүй бол үнэхээр энэ байнгын ажиллагаатай парламент байгаагийн ач холбогдол маш их бүрхэг болж байна шүү дээ. Тэгээд энэ талаар Хууль зүйн байнгын хороонд одоо яах вэ мэдээж өнөөдөр бэлтгэл нь хангагдаагүй гэх байх. Гэхдээ дараагийн хурал дээр энэ бололцоо энэ ажлын төлөвлөлтийг хийж өгнө үү гэж хүсэж байна. 
 
Х.Нямбаатар: Л.Болд гишүүнд баярлалаа. Ер нь тийм ээ. Энэ Эрүүгийн болон Зөрчлийн тухай хуулийн хэрэгжилтийн талаар Улсын Их Хуралд тайлагнах үндсэн үүрэг Улсын ерөнхий прокурорт ногддог. 
 
Тэгээд өнгөрсөн жилүүдэд энэ 2016 оноос бүрдсэн парламентын хугацаанд чуулганы нэгдсэн хуралдаанд Эрүү, Зөрчлийн хуулийн хуулийн хэрэгжилтийн талаар нэг ч удаа тайлан чуулганы нэгдсэн хуралдаанд тавигдаагүй. 
 
2018 онд санаж байна. Хууль зүйн байнгын хорооны хуралдаан дээр танилцуулагдаад чуулганы нэгдсэн хуралдаанд танилцуулах шаардлагагүй гээд тухайн үед шийдээд явсан юм. 
 
Тэгэхээр бид бол ингээд эрүүгийн хууль тогтоомжийн хэрэгжилт, зөрчлийн тухай хууль тогтоомжийн хэрэгжилт ямар түвшиндөө байгаа талаар мэдээлэл авах тийм шаардлагатай. 
 
Тийм учраас энэ тав дахь өдрийн даргын зөвлөлийн хуралдаан дээр бид нар ирэх долоо хоногийн хэлэлцэх асуудлын хуваарьт оруулахаар Байнгын хорооны төлөвлөгөөнд оруулж явуулъя Л.Болд гишүүн ээ. 
 
Тэгээд Байнгын хороогоор хэлэлцэгдээд чуулганы нэгдсэн хуралдаанаар танилцуулах ийм юуг даргын зөвлөлийн хуралд санал оруулъя. Энийг М.Үнэнбат хариуцаарай. 
 
Өөр хэлэлцэх асуудалтай холбогдож саналгүй бол хэлэлцэх асуудал. Тэгвэл хэлэлцэх асуудал гурван асуудлыг хэлэлцье. 
 
Нэг. Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл 
 
Эхний асуудал. Хэлэлцэх асуудалдаа оръё. Монгол Улсын Их Хурлын гишүүн Х.Болорчулуун нарын 24 гишүүнээс өргөн мэдүүлсэн Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн эцсийн хэлэлцүүлгийг хийе. 
 
Төслийг эцсийн хэлэлцүүлэгт бэлтгэсэн талаарх танилцуулгыг Улсын Их Хурлын гишүүн, ажлын хэсгийн гишүүн Б.Пүрэвдорж танилцуулна. 
 
Б.Пүрэвдорж: Байнгын хорооны дарга, эрхэм гишүүд ээ, 
 
Улсын Их Хурлын гишүүн Х.Болорчулуун нарын 24 гишүүнээс өргөн мэдүүлсэн Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн анхны хэлэлцүүлгийг Улсын Их Хурал 2020 оны 01 дүгээр сарын 10-ны өдрийн нэгдсэн хуралдаанаараа хэлэлцэж эцсийн хэлэлцүүлэгт бэлтгэхээр Хууль зүйн байнгын хороонд шилжүүлсэн билээ. 
 
Хууль зүйн байнгын хорооны 2019 оны 15 дугаар тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх бэлтгэл ажлыг хангах, санал, дүгнэлтийн төслийг боловсруулах үүрэг бүхий ажлын хэсгийг байгуулж ажлын хэсгийн ахлагчаар Улсын Их Хурлын гишүүн С.Бямбацогт, бүрэлдэхүүнд Улсын Их Хурлын гишүүн Б.Дэлгэрсайхан, Б.Пүрэвдорж, Н.Учрал, Л.Энхболд болон бусад холбогдох албан тушаалтнууд орж ажилласан бөгөөд хуулийн төслийг Байнгын хорооны болон чуулганы нэгдсэн хуралдааны эцсийн хэлэлцүүлэгт бэлтгэлээ. 
 
Төслийн агуулга, зарчмыг алдагдуулахгүйгээр үг хэллэг, нэр томьёоны талаарх найруулгын санал болон нэгдсэн хуралдааны анхны хэлэлцүүлгээр дэмжигдсэн саналуудыг төсөлд тусгалаа. 
 
Чуулганы нэгдсэн хуралдаанаар хуулийн төслийн анхны хэлэлцүүлгийг явуулах үед Улсын Их Хурлын гишүүн З.Нарантуяа болон хууль санаачлагч Улсын Их Хурлын гишүүн Х.Болорчулуун нараас хуулийн төсөлтэй холбогдуулан үг хэлсэн бөгөөд хуралдаан даргалагчаас өгсөн чиглэлийн дагуу Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1 дэх заалтыг удирдлага болгон холбогдох зарчмын зөрүүтэй саналыг бэлтгэн Та бүхэнд тараасан байгаа. 
 
Байнгын хорооны эрхэм гишүүд ээ, 
 
Эрүүгийн хуульд өөрчлөлт оруулах тухай, Зөрчлийн тухай хуульд нэмэлт оруулах тухай хуулийн төслүүдийг эцсийн хэлэлцүүлэгт бэлтгэсэн талаарх танилцуулга, зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Х.Нямбаатар: Б.Пүрэвдорж гишүүнд баярлалаа. Хэлэлцэж байгаа асуудалтай холбогдуулан хуралдаанд оролцож байгаа албан тушаалтнуудыг танилцуулъя. 
 
М.Чинбат Улсын ерөнхий прокурорын орлогч, П.Сайнзориг Хууль зүй, дотоод хэргийн яамны Хууль зүйн бодлогын газрын дарга, Л.Нямдаваа Цагдаагийн ерөнхий газрын Хуулийн хэлтсийн дарга, Д.Цогбаяр Тагнуулын ерөнхий газрын ахлах ажилтан. Дэд сайд. Хууль зүй, дотоод хэргийн яамны дэд сайд Г.Элбэгсайхан. 
 
Өөр танилцуулаагүй хүн байна уу? Дэд сайдыг бичээгүй байна шүү. 
 
Төслийг эцсийн хэлэлцүүлэгт бэлтгэсэн танилцуулгатай холбогдуулан асуух асуулттай гишүүд байна уу? Алга байна. 
 
Ажлын хэсгээс гаргасан зарчмын зөрүүтэй саналаар санал хураая. 
 
Эрүүгийн хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 
 
Монгол Улсын Их Хурлын чуулганы хуралдааны дэгийн тухай хуулийн 23.2.1-д заасны дагуу. 
 
1.Төслийн 1 дүгээр зүйлд доор дурдсан агуулгатай 2.5 дахь заалт нэмж, 2.5 дахь заалтын дугаарыг 2.6 гэж өөрчлөх: 
 

“2.5.ноцтой хохирол, хор уршиг учруулж;” 
 
Санал гаргасан Улсын Их Хурлын гишүүн С.Бямбацогт, Б.Дэлгэрсайхан, Б.Пүрэвдорж, Н.Учрал, Л.Энхболд. 
 
Б.Пүрэвдорж гишүүний микрофоныг өгье. 
 
Б.Пүрэвдорж: Энэ санал бол эцсийн хэлэлцүүлэг дээр Их Хурлын даргын З.Нарантуяа гишүүний санал болгосны дагуу, чуулган дээр санал болгосны дагуу Их Хурлын даргаас чиглэл өгсний үр дүнд энэ ноцтой хохирол, хор уршиг учруулж гэж орж ирж байгаа. 
 
Тэгэхээр энэ дээр З.Нарантуяа гишүүн болон Ж.Мөнхбат, Б.Бат-Эрдэнэ, Ж.Бат-Эрдэнэ нарын гишүүд энэ “ноцтой хохирол, хор уршиг учруулж” гэдгээр биш одоо “амьжиргааны эх үүсвэрээс нь салгасан бол” гэдэг яг энэ агуулгаар хураалгаж өгөөч ээ гэсэн ийм зарчмын зөрүүтэй санал гаргаж байгаа. 
 
Тэгэхээр ер нь “ноцтой хохирол учруулж” гэхээрээ энэ хохирлоо яаж тогтоох нь тодорхой биш байгаа. Тэгэхээр “амьжиргааны эх үүсвэрээс нь салгасан бол” гэдэг бол үнэхээр юу байдаг юм хорин богтой айлын малыг тэр чигээр нь хулгайлаад аваад явчихдаг ч юм уу, аль эсвэл саалийн гурван үнээ байдаг. Тэр гурвууланг нь авч яваад алаад нядлаад явчихсан. Тэгээд амьжиргаанаас нь салгачихдаг ийм тохиолдол маш их бий. Тэр айлыг ерөөсөө тэгээд л орвонгоор нь амьдралыг нь сүйрүүлж байгаа ийм тохиолдлууд байж байгаа. 
 
Тэгэхээр ийм тохиолдолд арай илүү хүндрүүлсэн зүйл ангиар шийтгэх энэ заалтыг оруулж өгөөч ээ гэж хүсэлт тавьж байгаа. Тийм учраас энэ З.Нарантуяа, Ж.Мөнхбат, Б.Бат-Эрдэнэ, Ж.Бат-Эрдэнэ нарын 17.12.2 дахь хэсгийн 2.5 дээр амьжиргааны эх үүсвэрээс салгасан бол гэж оруулах ийм зарчмын зөрүүтэй санал гаргаж байгаа. Энийгээ би зарчмын зөрүүтэй саналын хуудсаараа одоо өгч байна. Тэгээд нэг мөсөн одоо аль нь яахаар санал хураалгаж өгөөч ээ гэж хүсэж байна. 
 
Х.Нямбаатар: Ингэсэн Б.Пүрэвдорж гишүүн ээ. Сая бид нарын баталсан Эрүүгийн хуулийн 3 дугаар зүйл, Эрүүгийн хуулийг дараах зүйл, хэсэг, заалтыг доор дурдсанаар өөрчлөн найруулсугай гээд өнгөрсөн долоо хоногт бид нар эцсийн хэлэлцүүлэг хийгээд баталсан нэмэлт, өөрчлөлтийн чинь 2.5 дугаар зүйлийн 3 дахь хэсэгт энэ хуульд заасан ноцтой хохирол, хор уршиг гэж хохирогчийн амьдралын эх үүсвэр болсон эд хөрөнгийн эрхэнд, эсхүл улс орон, хүн амын аюулгүй байдалд ач холбогдол бүхий эрхэд хохирол, хор уршиг учирсныг ойлгоно гээд. Ийм агуулгаар орсон юм. Б.Пүрэвдорж гишүүн ээ. 
 
Тэгэхээр энэ маань өөрөө хуулийн ийм давхардал үүсээд хоёр өөр утгаар ойлгох юм. Б.Пүрэвдорж гишүүн ээ. Та энийг хар. Тэгэхээр энэ бид нар өнгөрсөн тав дахь өдөр Эрүүгийн хуулийг эцэслээд баталчихсан. Тэр хууль дээр энэ амьдралын эх үүсвэрээс амьжиргааны эх үүсвэрээс салгасан гэдгийг саяны ноцтой хохирол, хор уршиг гэдэг ойлгоод хохирогчийг амьдралын эх үүсвэр болон эд хөрөнгөд, эсхүл улс орон, хүн амын аюулгүй байдалд ач холбогдол бүхий эрхэд хохирол, хор уршиг учруулсан байхыг ойлгоно гээд орсон учраас би таныг саналаа татаад авчихаач ээ. Яг энэ “ноцтой хохирол, хор уршиг” гэдгээрээ ойлгоно. 
 
Өөрөөр хэлбэл таван ямаатай байсан хөгшний таван ямааг нь ингээд хулгайлсан тохиолдолд тэр амьдралынх эх үүсвэрээс салгасан гэдгээр нэг мөр ойлгогдоно гэж байгаа юм. 
 
Тэгэхээр Эрүүгийн хууль дээр энэ ерөнхий ангид, тусгай ангид ингээд хоёр өөр агуулгатай байвал нөгөө практикт хэрэглэхэд зөрчилдөөн үүснэ шүү гэсэн санаагаар хэлж байгаа учраас. За ойлголоо. Санал хураая. 
 
Би сая томьёоллоо уншсан шүү дээ. Санал хураалт. Энэ дэмжигдэхээр чинь л З.Нарантуяа гишүүнийх чинь ороод ирчихэж байгаа байхгүй юу. Тийм. 
 
60.0 хувийн саналаар санал дэмжигдлээ. 
 
Анхны хэлэлцүүлэг дээр Улсын Их Хурлын дарга хоёр зүйл дээр чиглэл өгсөн. Тэгээд гишүүдээс гаргасан саналын томьёоллыг нь өгсөн чиглэлийн дагуу хураалгах гэж байна. Улсын Их Хурлын гишүүн Б.Пүрэвдорж, З.Нарантуяа, Ж.Мөнхбат, Б.Бат-Эрдэнэ, Ж.Бат-Эрдэнэ нарын гишүүдийн гаргасан зарчмын зөрүүтэй санал. 
 
Эрүүгийн хуулийн 17.12 дугаар зүйлийн 2 дахь хэсгийн 2.5 дахь хэсэгт “амьжиргааны эх үүсвэрээс салгасан бол” гэж ийм зарчмын зөрүүтэй санал гаргаж байна. 
 
Сая би тайлбарыг хэлсэн. Энэ өмнө нь баталсан Эрүүгийн хууль дээр “амьжиргааны эх үүсвэрээс салгах” гэдгийг “ноцтой хохирол, хор уршиг учруулж” гэдэг агуулгаар ойлгоод сая бид нар санал хураалтаар баталсан. Тэгэхээр энийг дэмжвэл давхардал үүснэ л гэж байгаа юм. Санал хураалт. 
 
20.0 хувийн саналаар саяын гаргасан зарчмын зөрүүтэй санал дэмжигдсэнгүй. 
 
Дараагийн санал. Х.Болорчулуун гишүүн ээ. Санал хураалгаж байгаа нь хэн гэх юм? Та гаргах эрхгүй шүү дээ. Та өөрөө хууль санаачлагч байхгүй юу. Тийм. Тэр 24-д чинь Л.Энхболд гишүүн байгаа шүү дээ. Тэгэхээр дэгээр бид нар нөгөө хууль санаачлагч нь өөрийнхөө батлуулах гэж байгаа хууль дээр зарчмын зөрүүтэй санал гаргах эрхгүй. 
 
Ажлын хэсэг дээр Х.Болорчулуун гишүүн ээ, энэ галт зэвсэг хэрэглэж гэдгийг маш их ярьсан. Б.Пүрэвдорж гишүүн ээ. Тийм ээ. Энэ бол өөрөө бид мал хулгайлж байгаа тэр гэмт үйлдэлд нь обьектив, субьектив нөхцөл байдлуудаар нь хүндрүүлээд явчихаж байгаа. Тэгэхээр энэ маань өөрөө яг энэ агуулгаар орох нь өөрөө зохимжгүй. Ажлын хэсэг дээр дэмжиж орж ирээгүй. 
 
Тэгэхээр одоо та энийг хэнээр санаачлуулах юм. Одоо бид нар яг дэгийн тухай хуулиар хэн нэг хууль санаачлаагүй субьект л энийг санал хураалгаж болно. Чиглэлийг бол өгсөн байгаа. Их Хурлын дарга. 
 
Гишүүн ээ. Одоо цаг яваад байна. Дэгийн тухай хуулиар хууль санаачлагч зарчмын зөрүүтэй санал гаргахгүй. Хэлэлцэх асуудлыг хэлэлцэж дууслаа. 
 
Чуулганы нэгдсэн хуралдаан дээр Байнгын хорооны танилцуулгыг Улсын Их Хурлын гишүүн Б.Пүрэвдорж танилцуулна. 
 
Дараагийн асуудалдаа оръё. 
 
Хоёр. Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслүүд
 

Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг хийе. Төслийн анхны хэлэлцүүлэгт бэлтгэсэн талаарх танилцуулгыг Улсын Их Хурлын гишүүн, ажлын хэсгийн ахлагч Н.Оюундарь танилцуулна. 
 

Н.Оюундарь: Улсын Их Хурлын гишүүн Н.Учрал нарын 9 гишүүн 2019 оны 04 дүгээр сарын 25-ны өдөр Улсын Их Хуралд Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн бусад хуулийн төслүүдийг хэлэлцэх эсэх талаар Их Хурал 2019 оны 05 дугаар сарын 01-ний өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн.

 

Хууль зүйн байнгын хороо 2019 оны 06 дугаар тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх, бэлтгэл ажлыг  хангах, санал, дүгнэлтийн төсөл боловсруулах үүрэг бүхий ажлын хэсгийг миний биеэр ахлуулаад Улсын Их Хурлын гишүүн Л.Болд, Ж.Ганбаатар, Д.Ганболд, Б.Пүрэвдорж нар болон холбогдох бусад албан тушаалтнууд орж ажилласан.

 


Хууль санаачлагч оюуны өмч бүтээхийг урамшуулах, хамгаалах үнэлэмжийг өсгөж эдийн засгийн эргэлтэд оруулах, үйлдвэрлэлд нэвтрүүлэх, оюуны өмчийн эрхийн үнэлгээ, эдийн засгийн эргэлтэд оруулахад төрөөс үзүүлэх дэмжлэг зэргийг хуулийн төсөлд тусгасан. 

 


Ажлын хэсэг уг асуудлыг 2019 оны 12 дугаар сарын 24, 2020 оны 01 дүгээр сарын 07-ны өдрүүдийн хуралдаанаараа хэлэлцэж дараах танилцуулгыг гаргалаа. Тухайлбал,

 


-Хуулийн төслийн нэр “Оюуны өмчийг эдийн засгийн эргэлтэд оруулах тухай” боловч уг харилцаа нь үндсэндээ хуулийн төслөөр зохицуулах нийт оюуны өмчийн харилцаа учраас тэгээд энэ эдийн засгийн эргэлтэд оруулах асуудал маань бол ерөөсөө тухайн хуулийнх нь зөвхөн нэг хэсэг учраас хуулийн төслийн нэрийг нь “Оюуны өмчийн тухай хууль” гэж өөрчлөхөөр тусгалаа.

 


-Оюуны өмчийн байгууллагын тогтолцоо, чиг үүргийг тодорхойлж өгснөөс гадна хүн амын төвлөрөл, оюуны өмч бүтээгч, эзэмшигчдийн шаардлага, нөхцөл байдлыг харгалзан орон нутагт хэлтэс, тасаг байгуулах боломжийг энэ хуулиар нээж өгсөн. 

 


-Оюуны өмчийн эрхийг хамгаалах талаар иргэн, хуулийн этгээдийн оролцооны хүрээнд хамтын удирдлагын байгууллага болон оюуны өмчийн зуучлалын үйл ажиллагаа эрхлэх эрх зүйн орчныг боловсронгуй болгох талаар хуулийн төсөлд тусгаж өглөө. 

 


-Оюуны өмчийн эрхийг хамгаалах талаар иргэн, хуулийн этгээдийн оролцооны хүрээнд хамтын удирдлагын байгууллага болон оюуны өмчийн зуучлалын үйл ажиллагаанд эрхлэх эрх зүйн орчныг боловсронгуй болгохоор хуулийн төсөлд тусгаж өгсөн. 
 

-Оюуны өмчийг эдийн засгийн эргэлтэд оруулах харилцааны хүрээнд оюуны өмчийн үнэлгээ хийх, энэхүү үнэлгээг хийх эрх бүхий субьект үнэлгээ хийх тусгай эрхээ хэрхэн авах, түүний үйл ажиллагааны чиг үүргээс гадна, оюуны өмчийг эдийн засгийн эргэлтэд оруулахад төрөөс үзүүлэх дэмжлэгийн хэлбэрийг тодорхойлон тусгасан.

 

Ажлын хэсэг төслийн танилцуулгын талаарх зарчмын зөрүүтэй 18, найруулгын шинжтэй 3, дагасан хуулийн төслийн талаарх 2 саналыг тус тус бэлтгэн томьёолж Та бүхэнд тараасан байгаа. 
 

Байнгын хорооны эрхэм гишүүд ээ, 
 


Дээрх хуулийн төслийн анхны хэлэлцүүлэгт бэлтгэсэн талаарх ажлын хэсгээс гаргасан танилцуулга болон зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье.
 


Анхаарал хандуулсанд баярлалаа. 
 

Х.Нямбаатар: Н.Оюундарь гишүүнд баярлалаа. Хэлэлцэж байгаа асуудалтай холбогдуулан хуралдаанд оролцож байгаа албан тушаалтнуудыг танилцуулъя. 
 

П.Сайнзориг Хууль зүй, дотоод хэргийн яамны Хууль зүйн бодлогын газрын дарга, С.Урангэрэл байна уу? С.Ганзориг Оюуны өмчийн газрын Захиргаа удирдлагын хэлтсийн дарга, А.Амармөрөн Хууль зүй, дотоод хэргийн яамны Хууль зүйн бодлогын газрын мэргэжилтэн, П.Болормаа Монголын мэргэшсэн үнэлгээчдийн институтийн гишүүн, мэргэшсэн үнэлгээчин, Д.Онолт хуульч. 
 

Энэ танай агентлагийн дарга чинь яасан юм. Даргагүй байгаа юм уу? Тийм түр орлон гүйцэтгэгч байхгүй юу. С.Ганзориг нь өөрөө яаж байгаа юм уу? За ойлголоо. 
 

Хэлэлцэж байгаа асуудалтай холбогдуулан асуух асуулттай гишүүд байна уу? Л.Болд гишүүнээр тасаллаа. Л.Болд гишүүний микрофоныг өгье. 
 

Л.Болд: Энэ Оюуны өмчийн тухай хууль, ажлын хэсэгт би орсон. Тэгэхдээ бас бусад ажил давхцаад одоо яг бүр идэвхтэй нарийвчлан сууж амжаагүй юм. Тийм учраас одоо Байнгын хороогоор хэлэлцэж байгаа энэ үед бас тодруулчихъя гэж бодоод байгаа юм. 
 

Өнөөдөр оюуны өмчийг хамгаалах асуудал бол яг Монгол Улсын ер нь бараг үндэсний аюулгүй байдалтай холбоотой асуудал болчхоод байгаа л даа. Бид бол уг нь дэлхийд өөрийн гэсэн оюуны өмчийг бий болгож чадсан ийм ард түмэн. Түүнийгээ хамгаалах бодлого бол үнэхээр олон жил дутагдаад одоо ерөнхийдөө нэлээд аюулгүй байдлын түвшинд оччихоод байгаа. Одоо жишээ нь та нар Хөх хот, Өвөр Монгол бүгд л очсон байх. Тэнд ер нь бол манай бүх л авьяастай, чадвартай бүх хүмүүс тэнд хоёр гурав дөрөв, зарим арав дахин их цалин өгөөд ингээд үндсэндээ Монголын энэ олон мянган жилээр бий болсон энэ оюуны өмч үндсэндээ ингээд нүүгээд дуусаж байгаа л даа. Одоо бол ерөнхийдөө төгсгөлийн шат руу орж байгаа байх. 
 

Гэхдээ нөгөө талдаа бид хэрвээ энэ оюуны өмчөө зөв гаргаж ирж дэмжээд хамгаалаад явж чадах юм бол хаа хүрч болохыг жишээ нь энэ The Hu хамтлаг гээд харуулж байна шүү дээ. Дөнгөж саяхан олон улсын том хэвлэл дээр 1.4 тэрбум хүнтэй Хятадаас яагаад ийм хэмжээний хамтлагт хүрэхгүй байна. Тэгэхэд яг 3-хан сая хүнтэй Монголоос энэ дэлхийн хэмжээний хамтлаг төрж байна гээд нэлээд тийм нийтлэл тэр ямар том сонин дээр байв гарсан байсан. Та бүхэн уншсан байх. 
 

Ерөнхийдөө яг гэхдээ ингээд үнэхээр энэ бол Хятадын хувьд бол хөтөлбөр хэрэгжүүлээд дараа нь хэдэн зуун The Hu хамтлаг гаргах тийм бололцоотой. 
 

Тэгээд энэ дээр бол бид үнэхээр оюуны өмчөө хамгаалах энэ нөхцөл байдал, энд одоо яг энэ хууль гарснаар өөрчлөлт орох уу? Тийм ээ. Ерөнхийдөө дахиад л нэг орон тоо, албад, тэгээд нэг цөөхөн ажил, агентлаг тойрсон, яамны үүрэг тойрсон тийм л хэмжээнд бид энэ оюуны өмчийг хууль тогтоомжийг ер нь авч яваад байгаа л даа. Тэгээд энэ тал дээр үнэхээр энэ хуультай холбогдолтой ямар зохицуулалт байна. Тийм ээ. Олон түмэн ийм асуулт тавихаар энэний хариултаас үнэхээр энэ хууль хэрэгтэй хууль гарч байгаа юу, үгүй юу гэдгийг мэдэж авдаг л даа. 
 

Тэгэхээр бас нэг Байнгын хороон дээр албан ёсоор энэ хууль гарснаар ер нь одоо Монголын хөгжил, Монголын ард түмний оюуны өмчийг хамгаалах чиглэлээр ийм шинэчлэл өөрчлөлт гарах юм гэсэн нэг итгэл үнэмшил өгөхийг ажил хариуцсан хүмүүсээс хүсэж байна. Баярлалаа. 
 

Х.Нямбаатар: Л.Болд гишүүний асуултад хэн хариулах вэ? Ажлын хэсэг. 5 дугаар микрофон. П.Сайнзориг. 
 

П.Сайнзориг: Л.Болд гишүүний асуултад хариулъя. Ерөнхийдөө Оюуны өмчийн тухай хууль энэ ажлын хэсэгт ороод энэ хуулийн төслийг ингээд хэлэлцээд явж байхад өнгөрсөн цаг хугацаанд бас яг энэ оюуны өмчийн салбар дахь энэ институцийн тогтворгүй байдлыг үндсэндээ энэ хуулиар бас халж өгч байгаа юм билээ. Өөрөөр хэлэх юм бол оюуны өмчийн байгууллага аль нэг салбарын хавсарга байдлаар, эсвэл улсын бүртгэлийн байгууллагатай нэгдэх, нийлэх ч гэдэг юм уу ийм ерөнхий байдлаараа явж ирсэн. Энүүгээрээ бол үндсэндээ байгууллагын хувьд тодорхой болно. Оюуны өмчийн чиг үүргүүд нь өөрөө яг тодорхой болоод энийг хэрэгжүүлэх асуудлууд нэлээн журамлагдаад өгөх юм. 
 

Дээрээс нь оюуны өмчийн салбар гэдэг бол яг хувь этгээдүүдийн буюу аж ахуй эрхлэгч хувь хүмүүсийн хоорондох харилцаа явж байдаг. Энэ дээрээс бас төрийн байгууллагуудын дэмжлэг юу байх юм. Дээрээс нь энэ оюуны өмчийн зуучлалын асуудлууд байгаа. Бие биендээ энэ арилжаа эрхлэхэд бас дундын зуучлал явуулдаг энэ мэргэжлийн этгээдүүд бол энэ дээр гарч ирэхээр байж байгаа. 
 

Хамгийн гол асуудал юу вэ гэхээр бас оюуны өмчийн үнэлгээний асуудал байж байгаа. Өнөөдөр оюуны өмчийн үнэлгээг зөв хийж чадах юм бол энийг банк барьцаанд авдаг байх. Эргээд энэ хуулийн этгээдийн өөрийн хөрөнгийг нэмэгдүүлэхэд ашиглах гэдэг юм уу ийм зүйлүүд үндсэндээ энэ дээр бас тодорхой болж ирнэ. Мөн үүнтэй холбоотойгоор бас оюуны өмчийн маргаан шийдвэрлэх энэ институцүүд буюу шүүхийн бус журмаар энэ оюуны өмч, патент эзэмшигчдийн хооронд үүсэх маргаануудыг шийдвэрлэх энэ бүх бололцоонууд бас энэ оюуны өмчийн тухай хуулиар бас гарч ирэх бүрэн бололцоотой байгаа буюу ерөнхийдөө бас энийг эдийн засгийн эргэлтэд оруулахад төр институцийн хувьд тодорхой болгох. Тэгээд зуучлал, төрөөс үзүүлэх дэмжлэгүүд тодорхой болох, мөн оюуны өмчийн үнэлгээ гэсэн ийм багц дөрвөн асуудал дээр энэ хуулийн төсөл маань ер нь анхаарч цаашдаа бас энэ эрх зүйн орчин сайжирч байгаа гэж харж байгаа. 
 

Х.Нямбаатар: Хариулт болсон. Тийм ээ. Асуулт асууж, хариулт авч дууслаа. Ажлын хэсгээс гаргасан зарчмын зөрүүтэй саналаар санал хураая. 
 

Оюуны өмчийг эдийн засгийн эргэлтэд оруулах тухай хуулийн төслийн талаарх ажлын хэсгийн гаргасан зарчмын зөрүүтэй саналын томьёолол. 
 

1.Төслийн нэр “ОЮУНЫ ӨМЧИЙГ ЭДИЙН ЗАСГИЙН ЭРГЭЛТЭД ОРУУЛАХ ТУХАЙ” гэснийг “ОЮУНЫ ӨМЧИЙН ТУХАЙ” гэж өөрчлөх. Санал хураалт. 

 


80.0 хувийн саналаар уг санал дэмжигдлээ. 

 


2.Төслийн 4 дүгээр зүйлийн 4.1.2 дахь заалтын “ёс” гэснийг “зан” гэж, 6 дугаар зүйлийн 6.3 дахь хэсгийн “бүтээлийн санд” гэснийг “мэдээллийн нэгдсэн санд” гэж, 7 дугаар зүйлийн гарчгийн “өмч” гэснийг “өмчийн эрх” гэж, 7.1 дэх хэсгийн “өмчид” гэснийг “өмчийн эрхэд” гэж тус тус өөрчлөх.
 

Энэ саналын томьёоллыг ингэж нэгтгэх нь хууль зүйн хувьд, техникийн хувьд болж байна уу? Санал хураалт. 
 

70.0 хувийн саналаар уг санал дэмжигдлээ. 

3.Төслийн 7 дугаар зүйлийн 7.3, 7.4 дэх хэсгийг нэгтгэн доор дурдсанаар өөрчлөн найруулах:
 

“7.3.Оюуны өмчийн асуудал хариуцсан төрийн захиргааны байгууллага зохих журмын дагуу энэ хуулийн 7.1.1, 7.1.2, 7.1.3-т заасан зүйлийг бүртгэж патент, 7.1.4, 7.1.5-т заасан зүйлийг бүртгэж гэрчилгээ тус тус олгоно.” Санал хураалт. 

 


80.0 хувийн саналаар уг санал дэмжигдлээ. 

 


4.Төслийн 9 дүгээр зүйлийн 9.1.2 дахь заалтыг хасах. Санал хураалт. 

 


80.0 хувийн саналаар уг санал дэмжигдлээ. 

 

5.Төслийн 11 дүгээр зүйлийн 11.4 дэх хэсгийн “зөвлөл /цаашид “Зохиогчийн эрх болон хамаарах эрхийн зөвлөл” гэх/” гэснийг “Зохиогчийн эрх болон түүнд хамаарах эрхийн зөвлөл” гэж өөрчилж, мөн хэсгийн “гомдлыг урьдчилан шийдвэрлэх” гэснийг, 12 дугаар зүйлийн 12.1.1 дэх заалтын “эрх хэмжээний хүрээнд” гэснийг тус тус хасах. Санал хураалт. 

 


70.0 хувийн саналаар уг санал дэмжигдлээ. 

 

6.Төслийн 12 дугаар зүйлийн 12.1.5 дахь заалтын “ажлыг” гэсний дараа “энэ хуулийн 9.1.6-д заасан журмын дагуу” гэж, 12 дугаар зүйлийн 12.1.7 дахь заалт, 23 дугаар зүйлийн 23.6 дахь хэсгийн “мэдээллийн” гэсний дараа “нэгдсэн” гэж тус тус нэмэх. Санал хураалт. 

 


80.0 хувийн саналаар уг санал дэмжигдлээ. 

 

7.Төслийн 12 дугаар зүйлийн 12.1.13, 12.1.17 дахь заалтыг тус тус хасах. Санал хураалт. 

 

80.0 хувийн саналаар уг санал дэмжигдлээ. 

 


8.Төслийн 14 дүгээр зүйлийн 14.6 дахь хэсгийн “Улсын байцаагч нь” гэсний өмнө “Улсын ахлах байцаагч,” гэж нэмэх. Санал хураалт. 

 


80.0 хувийн саналаар уг санал дэмжигдлээ. 

 


9.Төслийн 15 дугаар зүйлийн гарчгийн “, түүний эрх, үүрэг” гэснийг хасах. Санал хураалт. 

 


70.0 хувийн саналаар уг санал дэмжигдлээ. 

 

10.Төслийн 16 дугаар зүйлийн 16.5 дахь хэсгийг доор дурдсанаар өөрчлөн найруулах:

 

“16.5.Оюуны өмчийн итгэмжлэгдсэн төлөөлөгч нь нэгдэж, оюуны өмчийн ашгийн төлөө хуулийн этгээд байгуулж болно.” Санал хураалт. 
 
70.0 хувийн саналаар уг санал дэмжигдлээ. 
 

11.Төслийн 16 дугаар зүйлийн 16.6 дахь хэсгийн “оюуны өмчийн асуудал хариуцсан төрийн захиргааны байгууллагын даргын баталсан” гэснийг хасах. Санал хураалт. 

 


70.0 хувийн саналаар уг санал дэмжигдлээ. 

 


12.Төслийн 16 дугаар зүйлд доор дурдсан агуулгатай 16.8 дахь хэсгийг нэмэх:

 


“16.8.Оюуны өмчийн итгэмжлэгдсэн төлөөлөгч нь мэргэжлийн холбооны гишүүн байна.” Санал хураалт. 

 


70.0 хувийн саналаар уг санал дэмжигдлээ. 


13.Төслийн 18 дугаар зүйлийн гарчгийн “зуучлал” гэснийг “зуучлалын үйл ажиллагаа эрхлэх” гэж, 18.1 дэх хэсгийн “эрхэлж болно” гэснийг “эрхэлнэ” гэж тус тус өөрчилж, 20 дугаар зүйлийн 20.2 дахь хэсгийн “эргэлтэд оруулахдаа” гэсний дараа “хуульд өөрөөр заагаагүй бол” гэж нэмэх. Санал хураалт. 

 


Энэ санал уначихлаа. Гишүүд ээ. Л.Болд гишүүний микрофоныг өгье. Энэ санал дэмжигдсэнгүй. Л.Болд гишүүн. 

 


Л.Болд: Миний энэ төхөөрөмж ажилласангүй. Санал хураалтыг хүчингүй болгох санал хураалгаж өгнө үү. 

 


Х.Нямбаатар: Л.Болд гишүүний гаргасан горимын саналаар саяын санал хураалтыг хүчингүйд тооцох санал хураалт явуулъя. Санал унаад байна шүү гишүүд ээ. 

 


Санал хураалтыг 80.0 хувийн саналаар хүчингүйд тооцлоо. 

 


Уг санал хураалт хүчингүйд тооцогдсон тул дахин санал хураая. Санал хураалт. 

 


80.0 хувийн саналаар 13 дахь санал дэмжигдлээ. 

 


14.Төслийн 22 дугаар зүйлийн 22.1.4 дэх заалтын “хууль зүйн зөвлөгөө өгөх” гэснийг “дэмжлэг үзүүлэх” гэж өөрчлөх. Санал хураалт. 

 


80.0 хувийн саналаар уг санал дэмжигдлээ. 

 


15.Төслийн 23 дугаар зүйлийн 23.1 дэх хэсгийн “байх бөгөөд уг сан нь төрийн өмч” гэснийг, 23.3 дахь хэсгийн “төвлөрсөн бус” гэснийг тус тус хасах. Санал хураалт. 

 


80.0 хувийн саналаар уг санал дэмжигдлээ. 

 


16.Төслийн 25 дугаар зүйлийг хасах. Санал хураалт. 

 


70.0 хувийн саналаар уг санал дэмжигдлээ. 

 


17.Төслийн 26 дугаар зүйлийн 26.5, 26.6 дахь хэсгийг тус тус хасах. Санал хураалт. 

 


70.0 хувийн саналаар уг санал дэмжигдлээ. 

 


18.Төслийн 28 дугаар зүйлийн 28.1 дэх хэсгийг доор дурдсанаар өөрчлөн найруулах:

 


“28.1.Энэ хуулийг 2020 оны 12 дугаар сарын 01-ний өдрөөс эхлэн дагаж мөрдөнө.” Санал хураалт. 

 


80.0 хувийн саналаар уг санал хураалт дэмжигдлээ. 

 


Найруулгын шинжтэй саналын томьёолол. 

 

1.Төслийн 9 дүгээр зүйлийн 9.1.4 дэх заалтын “хамаарах эрхийн”  гэсний өмнө, 12 дугаар зүйлийн 12.2.1 дэх заалтын “эсхүл”, “эрх болон” гэсний дараа, 12.2.2 дахь заалтын “эрх болон” гэсний дараа, 17 дугаар зүйлийн 17.1 дэх хэсгийн “эзэмшигч болон” гэсний дараа, 17.2 дахь хэсгийн “бүтээл,” гэсний дараа, 17.3 дахь хэсгийн “эрх болон” гэсний дараа, 24 дүгээр зүйлийн 24.2.5 дахь заалтын “эрх болон” гэсний дараа “түүнд” гэж тус тус нэмж, 9 дүгээр зүйлийн 9.1.3 дахь заалт, 11 дүгээр зүйлийн 11.3 дахь хэсгийн “Mаргаан” гэсний өмнө “эрхийн” гэж, 9 дүгээр зүйлийн 9.1 дэх хэсгийн “зохиогчийн эрх” гэсний дараа “болон түүнд хамаарах эрх,” гэж тус тус нэмэх. Санал хураалт. 

 


80.0 хувийн саналаар уг санал дэмжигдлээ. 

 


2.Төслийн 2 дугаар зүйлийн 2.1 дэх хэсгийн “эдгээртэй” гэснийг “эдгээр хуультай” гэж, 3 дугаар зүйлийн 3.1.3 дахь заалтын “гишүүдийнхээ” гэснийг “гишүүний” гэж, 10 дугаар зүйлийн 10.3.2 дахь заалтын “эргэлтэд оруулахад” гэснийг “эргэлтийг” гэж, 12 дугаар зүйлийн 12.2.2 дахь заалтын “иргэд, байгууллагуудтай” гэснийг “иргэн, хуулийн этгээдтэй” гэж, 16 дугаар зүйлийн 16.2 дахь хэсгийн “зөвшөөрөл бүхий” гэснийг “зөвшөөрөлтэй” гэж тус тус өөрчлөх. Санал хураалт. 

 


80.0 хувийн саналаар уг санал дэмжигдлээ. 

 


3.Төслийн 3 дугаар зүйлийн 3.1.4 дэх заалтын “мэдээлэх” гэсний өмнөх “тухай” гэснийг, 11 дүгээр зүйлийн 11.4 дэх хэсгийн, 12 дугаар зүйлийн гарчгийн, 12.1, 12.2 дахь хэсгийн, 15 дугаар зүйлийн 15.1, 16 дугаар зүйлийн 16.3 дахь хэсгийн “асуудал хариуцсан төрийн захиргааны” гэснийг, 17 дугаар зүйлийн 17.3 дахь хэсгийн “асуудал эрхэлсэн төрийн захиргааны” гэснийг, 12 дугаар зүйлийн 12.2, 12.3 дахь хэсгийн “тусгайлан” гэснийг тус тус хасах. Санал хураалт. 

 


80.0 хувийн саналаар найруулгын санал дэмжигдлээ. 

 


Монгол Улсын Засгийн газрын тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 
 


1.Төслийн 1 дүгээр зүйлийг доор дурдсанаар өөрчлөн найруулж 1, 2 дугаар зүйл болгох:

 

“1 дүгээр зүйл.Монгол Улсын Засгийн газрын тухай хуулийн 20 дугаар зүйлийн 5 дахь хэсгийн 7 дахь заалтын “-оюуны өмч, патент, зохиогчийн эрхийн асуудал” гэсний дараа “-өндөр технологи, үндэсний инновацийн тогтолцоог бүрдүүлэх, хөгжүүлэх асуудал” гэж нэмсүгэй.

 

2 дугаар зүйл.Монгол Улсын Засгийн газрын тухай хуулийн 20 дугаар зүйлийн 5 дахь хэсгийн 10 дахь заалтын “-өндөр технологи, үндэсний инновацийн тогтолцоог бүрдүүлэх асуудал” гэснийг хассугай.” Санал хураалт. 

 

60.0 хувийн саналаар уг санал дэмжигдлээ. 

 

Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол. 
 

1.Төслийн 1 дүгээр зүйлийг доор дурдсанаар өөрчлөн найруулах:

 

“1 дүгээр зүйл.Аж ахуйн нэгжийн орлогын албан татварын тухай хуульд доор дурдсан агуулгатай дараах заалт нэмсүгэй.

 
“1/20 дугаар зүйлийн 20.2.8 дахь заалт:
 

“20.2.8.оюуны өмчийн эрх борлуулсны орлогод 5 хувиар.”

 



2/21 дүгээр зүйлийн 21.1.13, 21.1.14 дэх заалт:
“21.1.13.оюуны өмчийн эрхийн зуучлалаас олсон орлого;
 21.1.14.оюуны өмчийн эрхийг барьцаалсан зээлийн хүүгийн орлого.”” Санал хураалт. 

 


60.0 хувийн саналаар уг санал дэмжигдлээ. 

 


Санал хурааж дууслаа. Чуулганы нэгдсэн хуралдаанд Байнгын хорооны санал, дүгнэлтийг Улсын Их Хурлын гишүүн Н.Оюундарь танилцуулна. 
 


Дараагийн хэлэлцэх асуудалдаа оръё. Ажлын хэсгийнхэнд баярлалаа. 

 

Гурав. Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төсөл 
 

Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг хийе. 

 

Төслийг анхны хэлэлцүүлэгт бэлтгэсэн талаарх танилцуулгыг Улсын Их Хурлын гишүүн, ажлын хэсгийн ахлагч Н.Оюундарь танилцуулна. 
 

Н.Оюундарь: Байнгын хорооны дарга, эрхэм гишүүд ээ, 

 

Монгол Улсын Засгийн газраас 2019 оны 10 дугаар сарын 08-ны өдөр Улсын Их Хуралд өргөн мэдүүлсэн Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийг хэлэлцэх эсэх асуудлыг Улсын Их Хурал 2019 оны 10 дугаар сарын 22-ны өдрийн нэгдсэн хуралдаанаар хэлэлцэж анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 
 

Хууль зүйн байнгын хороо 2019 оны 09 дүгээр тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Н.Оюундарь, бүрэлдэхүүнд Улсын Их Хурлын гишүүн Л.Болд, Б.Пүрэвдорж, Н.Учрал, Л.Энхболд нарыг холбогдох бусад албан тушаалтнууд орж ажиллалаа. 
 

Ажлын хэсэг дээрх асуудлыг 2019 оны 12 дугаар сарын 23, 24-ний өдрүүдэд 2020 оны 01 дүгээр сарын 06-ны өдрүүдийн хуралдаанаараа хэлэлцэж дараах танилцуулгыг гаргалаа. Тухайлбал, Монгол Улсын Хүний эрхийн Үндэсний Комисс нь Улсын төсвөөс санхүүжигдэх бөгөөд комиссын даргад төсвийн төслийг Улсын Их Хурлын даргад хүргүүлж Хууль зүйн байнгын хороогоор хэлэлцүүлнэ гэж. 
 

Байнгын хороо төсвийн төслийг хянан хэлэлцээд улсын төсөвт нэгтгүүлэхээр төсвийн асуудал хариуцсан төрийн захиргааны төв байгууллагад хуульд заасны дагуу хүргүүлнэ гэж зохицуулахаар тусгалаа. Комисс нь 3 гишүүнтэй байна гэдгийг 5 гишүүнтэй болгож, мөн эрүү шүүлт хариуцсан, эрүү шүүлтээс урьдчилан сэргийлэх механизмын энэ үндэсний үйл ажиллагаа хэмээх бүлэгт уг үйл ажиллагааг эрхэлсэн гишүүний чиг үүрэг бүхий бүрэн эрх, түүнд мэргэжил, арга зүйн дэмжлэг үзүүлэх нэгжийн тухай тодорхой тусгасан. Комиссын гишүүнийг сонгон шалгаруулалтын механизмыг илүү тодорхой болгох үүднээс Хууль зүйн байнгын хороо ажлын хэсэг байгуулж 15 хоногийн дотор сонгон шалгаруулалт явуулах бөгөөд ажлын хэсэг хамгийн өндөр оноо авч тэнцсэн иргэдээс сул орон тоо гарсан гишүүдийн тоогоор нэр дэвшүүлнэ гэж. 

 

Ийнхүү нэр дэвшсэн иргэнийг Хууль зүйн байнгын хороо болон Улсын Их Хурлын чуулганы нэгдсэн хуралдаанаар хэлэлцэж шийдвэрлэхээр тусгаж өгсөн. Комиссын гишүүдийн жендэрийн харьцааг тэнцвэртэй байлгах үүднээс нийт гишүүдийн 40-өөс доошгүй хувь нь аль нэг хүйсийн төлөөлөл байна гэж тусгалаа. Комиссын ажлын албыг Тамгын газар болгох санал оруулсан нь төрийн захиргааны албан хаагчдын зэрэг дэв, чиг үүргийн статус эерэгээр нөлөөлж ажил үүргийн хуваарь нь тодорхой болно гэж үзэж байна. 
 

Ажлын хэсэг төслийн талаарх зарчмын зөрүүтэй 23, найруулгын шинжтэй 2, дагасан хуулийн төслийн талаарх 1 саналыг тус тус бэлтгэн томьёолж Та бүхэнд тараасан байгаа. 
 

Байнгын хорооны эрхэм гишүүд ээ, 

 

Дээрх хуулийн төслүүдийн анхны хэлэлцүүлэгт бэлтгэсэн талаарх ажлын хэсгээс гаргасан танилцуулга болон зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 
 

Анхаарал хандуулсанд баярлалаа. 

 

Х.Нямбаатар: Н.Оюундарь гишүүнд баярлалаа. 
 

Хэлэлцэж байгаа асуудалтай холбогдож оролцож байгаа албан тушаалтнуудыг танилцуулъя. 

 

Ж.Бямбадорж Хүний эрхийн Үндэсний Комиссын дарга, П.Сайнзориг Хууль зүй, дотоод хэргийн яамны Хууль зүйн бодлогын газрын дарга, С.Тунгалагтамир Хөдөлмөр, нийгмийн хамгааллын яамны Хүн амын хөгжлийн газрын дарга, Ч.Алтангэрэл Хүний эрхийн Үндэсний Комиссын ажлын албаны дарга, Н.Ганболд Улсын Ерөнхий прокурорын газрын Хэрэг бүртгэх, мөрдөн байцаах ажиллагаанд хяналт тавих хэлтсийн хяналтын прокурор, М.Эрдэнэбаяр Мөрдөн байцаах албаны Тусгай субьектын үйлдсэн гэмт хэрэг мөрдөн шалгах хэлтсийн дарга, Б.Анхбаяр Хууль зүй, дотоод хэргийн яамны Хууль зүйн бодлогын газрын мэргэжилтэн, Д.Сандаг Шүүхийн шийдвэр гүйцэтгэх ерөнхий газрын Хүний эрх, хууль зүйн асуудал хариуцсан ахлах мэргэжилтэн. 
 

Хэлэлцэж байгаа асуудалтай холбогдуулан асуух асуулттай гишүүд байна уу? Алга байна. 

 

Ажлын хэсгээс гаргасан зарчмын зөрүүтэй саналаар санал хураая. 
 

Хүний эрхийн Үндэсний Комиссын тухай хуулийн шинэчилсэн найруулгын төслийн талаарх ажлын хэсгээс гаргасан зарчмын зөрүүтэй саналын томьёолол. 
 

1.Төслийн 4 дүгээр зүйлийн 4.1 дэх хэсгийн “Хүний эрхийг хангах, хамгаалах, хүндэтгэх чиг үүргийг бүх төрийн байгууллага, албан тушаалтан хэрэгжүүлнэ.” гэсэн 2 дахь өгүүлбэрийг хасах. Санал хураалт. 
 
60.0 хувийн саналаар уг санал дэмжигдлээ. 
 
2.Төслийн 4 дүгээр зүйлийн 4.2 дахь хэсгийг төслийн 7 дугаар зүйлийн 7.1.10 дахь заалт болгон шилжүүлж, 5 дугаар зүйлийн 5.1 дэх хэсгийн “шүүх,” гэсний дараа “прокурор,” гэж нэмж, мөн хэсгийн “бүх шатны” гэснийг хасах. Санал хураалт. 
 
60.0 хувийн саналаар уг санал дэмжигдлээ. 
 
3.Төслийн 6 дугаар зүйлийн 6.1 дэх хэсгийг доор дурдсанаар өөрчлөн найруулах:
 
“6.1.Комисс улсын төсвөөс санхүүжинэ. Комиссын дарга төсвийн төслийг Улсын Их Хурлын даргад хүргүүлж, Хууль зүйн байнгын хороогоор төслийг хянуулахаар оруулна. Хууль зүйн байнгын хороогоор зөвшөөрөгдсөн төсвийн төслийг улсын төсөвт нэгтгүүлэхээр төсвийн асуудал эрхэлсэн төрийн захиргааны төв байгууллагад хуульд заасны дагуу хүргүүлнэ.” Санал хураалт. 
 

80.0 хувийн саналаар уг санал дэмжигдлээ. 

 

4.Төслийн 7 дугаар зүйлийн 7.1.3 дахь заалтын “батлахыг дэмжих” гэснийг “батлах эсэх талаар санал хүргүүлэх” гэж өөрчилж, мөн хэсгийн “Засгийн газрын илтгэлд санал, зөвлөмж өгөх,” гэснийг хасах. Санал хураалт. 

 

60.0 хувийн саналаар уг санал дэмжигдлээ. 

 
5.Төслийн 8 дугаар зүйлийг доор дурдсанаар өөрчлөн найруулах:

 
“8 дугаар зүйл.Комиссын үйл ажиллагааны үндсэн зарчим

 

8.1.Комисс үйл ажиллагаандаа Монгол Улсын Үндсэн хуульд заасан зарчмаас гадна дараах зарчмыг баримтална:


8.1.1.хүний эрх, эрх чөлөөг дээдлэх;


8.1.2.хүртээмжтэй байх;


8.1.3.шударга, ил тод байх;

8.1.4.хараат бус, бие даасан байх.” Санал хураалт. 

 

80.0 хувийн саналаар уг санал дэмжигдлээ. 

 

6.Төслийн 10 дугаар зүйлийн 10.1 дэх хэсгийн “төсвийн саналыг” гэснийг “төсвийн төслийг” гэж, “боловсруулж Улсын Их Хуралд мэдүүлнэ” гэснийг “улсын нэгдсэн төсвийн төсөлд тусгана” гэж, 10.2 дахь хэсгийн “гишүүн” гэснийг “дарга” гэж, 10.3 дахь хэсгийн “гишүүн” гэснийг “даргыг” гэж, мөн хэсгийн “оролцож болно” гэснийг “оролцуулж болно” гэж тус тус өөрчлөх. Санал хураалт. 
 
70.0 хувийн саналаар уг санал дэмжигдлээ. 
 

7.Төслийн 11 дүгээр зүйлийн 11.1 дэх хэсгийн “гаргуулж авах эрхтэй” гэснийг “гаргуулах болон бусад хэлбэрээр хамтран ажиллана” гэж өөрчилж, “шаардлагатай” гэснийг хасах. Санал хураалт. 

 

70.0 хувийн саналаар уг санал дэмжигдлээ. 

 
8.Төслийн 12 дугаар зүйлийн 12.2 дахь хэсгийн “гурван гишүүнтэй” гэснийг “таван гишүүнтэй” гэж өөрчилж, 12.3 дахь хэсгийн “Улсын Их Хурлын” гэснийг хасаж, 12.4 дэх хэсгийн “Байнгын хороонд” гэсний өмнө, 12.6 дахь хэсэг, 32 дугаар зүйлийн 32.4 дэх хэсгийн “Байнгын хороо” гэсний өмнө “Хууль зүйн” гэж тус тус нэмэх. Санал хураалт. 
 
70.0 хувийн саналаар уг санал дэмжигдлээ. 
 
9.Төслийн  12 дугаар зүйлийн 12.5 дахь хэсгийг доор дурдсанаар өөрчлөн найруулах:

 

“12.5.Хууль зүйн байнгын хороо ажлын хэсэг байгуулж, 15 хоногийн дотор сонгон шалгаруулалт явуулна. Ажлын хэсэг сонгон шалгаруулалтад хамгийн өндөр оноо авсан иргэдээс сул орон тоо гарсан гишүүний тоогоор нэр дэвшүүлж, Хууль зүйн байнгын хороогоор хэлэлцүүлнэ.” Санал хураалт. 

 

80.0 хувийн саналаар уг санал дэмжигдлээ. 

 

10.Төслийн 12 дугаар зүйлийн 12.7 дахь хэсгийн “журмын дагуу” гэсний дараа “сонгон шалгаруулалтад хамгийн өндөр оноо авсан иргэдээс дарааллын зарчмаар” гэж нэмж, мөн зүйлд доор дурдсан агуулгатай 12.12 дахь хэсэг нэмэх:

 

“12.12.Сонгон шалгаруулах журмыг Хууль зүйн байнгын хороо батална.” Санал хураалт. 

 

70.0 хувийн саналаар уг санал дэмжигдлээ. 

 

11.Төслийн 12 дугаар зүйлийн 12.9 дэх хэсгийн “үзнэ” гэснийг “үзэх бөгөөд 40-өөс доошгүй хувь нь аль нэг хүйсийн төлөөлөл байна” гэж өөрчлөх. Санал хураалт. 
 
70.0 хувийн саналаар уг санал дэмжигдлээ. 
 
12.Төслийн 15 дугаар зүйлийн 15.1.2 дахь заалтын “өөр” гэсний дараа “ажил,” гэж нэмж, 15.1.3 дахь заалтын “биеийн” гэснийг хасах. Санал хураалт. 

 

80.0 хувийн саналаар уг санал дэмжигдлээ. 

 
13.Төслийн 15 дугаар зүйлийн 15.2, 23 дугаар зүйлийн 23.1, 39 дүгээр зүйлийн 39.2 дахь хэсгийн “түүнчлэн” гэснийг “эсхүл” гэж, 15.4 дэх хэсгийн “нь нотлогдож” гэснийг “талаар” гэж тус тус өөрчилж, мөн хэсгийн “тогтоол” гэсний дараа “хуулийн” гэж нэмэх. Санал хураалт. 

 

80.0 хувийн саналаар уг санал дэмжигдлээ. 

 

14.Төслийн 16 дугаар зүйлийн 16.3.1, 19 дүгээр зүйлийн 19.1.4 дэх заалт, 29 дүгээр зүйл, 36 дугаар зүйлийн 36.3 дахь хэсгийн “ажлын алба” гэснийг “Тамгын газар” гэж агуулга тус бүрд нийцүүлэн өөрчлөх. Санал хураалт. 

 


70.0 хувийн саналаар уг санал дэмжигдлээ. 

 
15.Төслийн 20 дугаар зүйлийн 20.2 дахь хэсгийн “тус” гэснийг “Монгол” гэж, 20.3 дахь хэсгийн “хэсэгчилсэн” гэснийг “бүрэн бус” гэж, 23 дугаар зүйлийн 23.1 дэх хэсгийн “Монгол Улсын Үндсэн хууль, Монгол Улсын олон улсын гэрээ, бусад хуульд заасан эрх нь” гэснийг “Монгол Улсын Үндсэн хууль, хууль, олон улсын гэрээгээр баталгаажуулсан эрх, эрх чөлөө нь” гэж тус тус өөрчлөх. Санал хураалт. 
 
60.0 хувийн саналаар уг санал дэмжигдлээ. 
 
16.Төслийн 25 дугаар зүйлийн 25.1.7 дахь заалтын “нууцтай” гэсний дараа “даруй” гэж нэмж, 27 дугаар зүйлийн 27.2 дахь хэсгийн “байгууллага, албан тушаалтан, холбогдох хуулийн этгээдэд” гэснийг, 27.3 дахь хэсгийн “холбогдох хуулийн этгээд, байгууллага, албан тушаалтанд” гэснийг тус тус хасах. Санал хураалт. 
 
70.0 хувийн саналаар уг санал дэмжигдлээ. 
 
17.Төслийн 29 дүгээр зүйлийн 29.1 дэх хэсгийг доор дурдсанаар өөрчлөн найруулах:

 

“29.1.Комисс Тамгын газартай байх бөгөөд Тамгын газар нь Комиссын гишүүнийг бүрэн эрхээ хэрэгжүүлэхэд нь мэргэжил арга зүйн дэмжлэг үзүүлж ажиллана.” Санал хураалт. 

 

60.0 хувийн саналаар уг санал дэмжигдлээ. 

 

18.Төслийн 29 дүгээр зүйлийн 29.6, 29.8 дахь хэсгийг тус тус хасах. Санал хураалт. 

 

70.0 хувийн саналаар уг санал дэмжигдлээ. 

 

19.Төслийн 29 дүгээр зүйлийн 29.7 дахь хэсгийн “Энэ зүйлийн 29.6-д заасан нэгж” гэснийг “Комиссын Тамгын газрын холбогдох ажилтан” гэж, 32 дугаар зүйлийн 32.1 дэх хэсгийн “томилж, чөлөөлнө” гэснийг “томилно” гэж, 32.3 дахь хэсгийн “холбогдох Байнгын хорооны” гэснийг “Хууль зүйн байнгын хорооны” гэж, 32.7 дахь хэсгийн “12.10, 12.11-д” гэснийг “12.10, 12.11, 12.12-т” гэж тус тус өөрчилж, 32 дугаар зүйлийн 32.1 дэх хэсгийн “эрүүгийн” гэсний дараа “хэрэг” гэж нэмэх. Санал хураалт. 
 
60.0 хувийн саналаар уг санал дэмжигдлээ. 
 
20.Төслийн 33 дугаар зүйлийн “Тайлбар” хэсгийн “зүйлийн 33.1.1-д” гэснийг “хуульд” гэж өөрчилж, “албадан саатуулах газар,” гэсний дараа “сэтгэцийн эрүүл мэндийн төв,” гэж, “түр саатуулах” гэсний дараа “болон хамгаалах” гэж тус тус нэмэх. Санал хураалт. 

 

80.0 хувийн саналаар уг санал дэмжигдлээ. 

 

20.Төслийн 34 дүгээр зүйлийн 34.1.1 дэх заалтын “аливаа хэлбэрээр хүний эрх, эрх чөлөөг хязгаарлах, эсхүл тухайн этгээд өөрийн хүсэлтээр гарч явах боломжгүй бүх” гэснийг “энэ хуулийн 33.1.1-д заасан” гэж, 34.1.3, 34.1.4, 34.1.5 дахь заалтын “зүйлийн 34.1.1-д” гэснийг “энэ хуулийн 33.1.1-д” гэж тус тус өөрчлөх. Санал хураалт. 
 
70.0 хувийн саналаар уг санал дэмжигдлээ. 
 
21.Төслийн 36 дугаар зүйлийн 36.1 дэх хэсгийн “зөвхөн өөрт нь үйлчлэх” гэснийг хасах. Санал хураалт. 
 
60.0 хувийн саналаар уг санал дэмжигдлээ. 
 
22.Төслийн “ЕСДҮГЭЭР БҮЛЭГ”-ийг хасах. Санал хураалт. 
 

60.0 хувийн саналаар уг санал дэмжигдлээ. 

 

 

 
Найруулгын шинжтэй саналын томьёолол.
 
1.Төслийн 2 дугаар зүйлийн 2.1 дэх хэсгийн “эдгээртэй” гэснийг “болон эдгээр хуультай” гэж, “тогтоомжоос” гэснийг “тогтоомжийн бусад актаас” гэж, 15 дугаар зүйлийн 15.1 дэх хэсгийн “Улсын Их Хурал Комиссын гишүүнийг” гэснийг “Дараах тохиолдолд” гэсний өмнө шилжүүлж, 16 дугаар зүйлийн 16.3.4 дэх заалтын “стратегийн” гэснийг “стратеги” гэж, “чиглэлийг” гэснийг “төлөвлөгөөг” гэж, 35 дугаар зүйлийн 35.3 дахь хэсгийн “авсан арга хэмжээнийхээ тухай” гэснийг “авч хэрэгжүүлсэн арга хэмжээний талаар” гэж, 35.4 дэх хэсгийн “аваагүй нөхцөлд нь” гэснийг “авч хэрэгжүүлээгүй бол” гэж тус тус өөрчлөх. Санал хураалт. 
 
70.0 хувийн саналаар уг санал дэмжигдлээ. 
 
2.Төслийн 12 дугаар зүйлийн 12.11 дэх хэсгийн “уул” гэснийг хасаж, 28 дугаар зүйлийн 28.2 дахь хэсгийн “авсан бол” гэснийг “авснаас хойш” гэж, “авсан арга хэмжээнийхээ тухай” гэснийг “авч хэрэгжүүлсэн арга хэмжээний талаар” гэж өөрчилж, мөн хэсгийн “байгууллага, албан тушаалтан, хуулийн этгээд” гэснийг “шаардлагыг хүлээн авснаас хойш” гэсний өмнө шилжүүлэх. Санал хураалт. 
 

70.0 хувийн саналаар уг санал дэмжигдлээ. 
 

Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийн талаарх саналын томьёолол. 
 

1.Төслийн 1 дүгээр зүйлийн “талаарх” гэсний дараа “энэ хуулийн 47.2.5-д заасан” гэж нэмж, мөн зүйлийн “хэлэлцүүлж шийдвэр гаргана.” гэснийг “хэлэлцүүлнэ.” гэж өөрчлөх. Санал хураалт. 
 

60.0 хувийн саналаар уг санал дэмжигдлээ. 
 

Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөлтэй хамт өргөн мэдүүлсэн Улсын Их Хурлын “Тогтоол хүчингүй болох тухай” тогтоолын төслийн талаарх зарчмын зөрүүтэй саналын томьёолол. 
 
 
1.“Тогтоол хүчингүй болсонд тооцох тухай” Улсын Их Хурлын тогтоолын төслийг хууль санаачлагчид нь буцаах. Санал хураалт. 

 


70.0 хувийн саналаар уг санал дэмжигдлээ. 

 


Зарчмын зөрүүтэй болон найруулгын санал, хамт өргөн мэдүүлсэн хуулийн төслүүдийн талаарх зарчмын зөрүүтэй саналуудыг хурааж дууслаа. 
 


Улсын Их Хурлын гишүүн Л.Болдоос гаргасан зарчмын зөрүүтэй саналаар санал хураая. 
 


Төслийн 26 дугаар зүйлийн 26.1, 25 дугаар зүйлийн 25.1.3, 25.1.7. 

 


Саналын томьёолол. 1.Төслийн 26 дугаар зүйлийн 26.1 дэх хэсэгт доор дурдсан агуулгатай 26.1.7 дахь заалт нэмэх.

 



“26.1.7.эрүү шүүлт явуулсан байж болзошгүй алба хаагчийг албан тушаалаас нь түдгэлзүүлэх.”

 


Энэ чинь гурав хураах юм байна. Тийм үү? Цугтаа юм уу? Тийм ээ. 

 

2.Төслийн 25 дугаар зүйлийн 25.1.3 дахь заалтын “байгууллага” гэсний дараа “обьект” гэж нэмэх.
 

3.Төслийн 25 дугаар зүйлийн 25.1.7 дахь заалтын “хуульд заасан журмын дагуу” гэсний дараа “саадгүй” гэж нэмэх.

 

Ийм гурван санал хураалт явуулах юм байна. Тус тусад нь явуулна. Ийм санал гаргасан байна. Тэгээд эхний санал бол Төслийн 26 дугаар зүйлийн 26.1 дэх хэсэгт доор дурдсан агуулгатай 26.1.7 дахь заалт нэмэх.

 



“26.1.7.эрүү шүүлт явуулсан байж болзошгүй алба хаагчийг албан тушаалаас нь түдгэлзүүлэх.”

 


Гаргасан зарчмын зөрүүтэй саналтай холбоотой үг хэлэх гишүүн байна уу? Л.Болд гишүүн. 
 


Л.Болд: Баярлалаа. Тэгэхээр энэ Хүний эрхийн Үндэсний Комиссын тухай энэ шинэчилсэн найруулгын хууль бол одоо яг энэ комисс, тэр тусмаа энэ комиссын үйл ажиллагаа Монгол Улсын хүний эрхийн нөхцөл байдал, хүний эрхийг хамгаалах ажлын түвшинд бас нэг шинэ үе шатыг авчрах ёстой ийм хууль байгаа юм. 
 


Тэгээд энд бол яах вэ бид ажлын хэсэгт орж ажилласан. Тэгээд энэ хуульд бодитой ахиц өөрчлөлтүүд байгаа. Гэхдээ хангалтгүй байгаа юм. Яг энэ цаг үед бид бүхэн одоо ийм хууль гаргаж байхдаа яг энэ цаг үеийнхээ хамгийн тулгамдсан, амьдралаар нотлогдсон асуудлуудад дандаа хариу өгч хүний эрхийн зөрчил гарч байгаа нүх, цоорхойнуудыг хааж бөглөж байх ёстой юм. 

 


Тухайлбал, энэ хууль гарч байгаа энэ цаг үеийн хамгийн том онцлог. Яагаад ерөөсөө энэ Хүний эрхийн Үндэсний Комисс руу өнөөдөр энэ хуулийнхаа шинэчлэл рүү орох болсон бэ гэхээр үнэхээр энэ Хүний эрхийн комиссын илтгэлийг Их Хурлын чуулганаар олон жилийн дараа сонслоо. Энэ хооронд гарч байгаа сүүлийн жилүүдийн хүний эрхтэй холбоотой энэ зөрчлийн асуудлуудыг ярилаа. Тэр дотроо өнөөдөр Монголын түүхэнд 30, 40-өөд оноос хойш сонсогдохоо больсон эрүүдэн шүүх үйл ажиллагаа өнөөдөр Монгол Улсад бодитой хэрэгжсэн. Үүнд Монголын төрийн бүх шатны удирдлагууд оролцсон, бүх шатны хуулийн байгууллага оролцсон. Гэм зэмгүй иргэдэд ял тулгаж үнэхээр хүний санаанд оромгүй ийм эрүүдэн шүүх гэмт хэрэг үйлдэгдсэн. Үүнийгээ өнөөдөр хуулийн байгууллагууд тодорхой хуйвалдаан гаргаж хаацайлсаар одоо шүүхэд шүүхээр хэлэлцэж байгаа нэрээр одоо бүх шатандаа энэ асуудлыг сонгууль хүлээх байдалтай явж байгааг бүгд нууц биш. Мэдэж байгаа. 
 


Ард түмэн бол өдөр болгон очиж жагсаж байна, эхчүүд жагсаж байна, иргэний нийгэм жагсаж байна. Улс төрийн зүтгэлтнүүд, улс төрийн намууд жагсаж байна. Үнэхээр одоо ямар ч аврал алга. Тэр бол тусдаа асуудал. Хамгийн гол нь энэ хуулиар бид нар дахиж ийм тохиолдол гарахгүй байх нөхцөл бололцоог бид хаах ёстой. Энэ бол маш тодорхой асуудлуудын зөвхөн энэ эрүүдэн шүүхтэй холбоотой байхад энд нэг комиссын гишүүдийн тоог нэмээд л, комиссыг ажлын алба, Тамгын газартай болгоод л. Тэгээд комисс дээр эрүүдэн шүүхийг хэн нэгэнд нь хариуцуулсан гэсэн зохион байгуулалтууд хангалтгүй байгаа юм. 

 


Бид энэ эрүүдэн шүүхтэй тэмцэх. Олон улсын байгууллагууд хүртэл өнөөдөр шийдвэр гарсан шүү дээ. Олон Улсын Парламентын Холбооны санал, дүгнэлтүүд гарчихсан. 

 


Тэгэхээр энэ дээр үнэхээр бодитой энэ комиссынхоо эрх мэдлийг нь нэмэгдүүлэхгүй бол болохгүй байгаа юм. Тийм учраас энэ гурван санал гурвуулаа хоорондоо уялдаатай. Яг энэ эрүүдэн шүүхээ тойрсон байгаа. 

 


Нэгд, энэ комиссын гишүүдийн гомдол мэдээлэл шийдвэрлэхтэй холбоотой бүрэн эрх байгаа юм. Энэ бүрэн эрхэд нь өнөөдөр одоо энэ эрүүдэн шүүж байна гээд Т.Чимгээ, Б.Содномдаржаа чинь сүүлийн гурав, дөрвөн жил байнга гомдол ирүүлсэн байхгүй юу. Комисст ирүүлсэн, Их Хуралд ирүүлсэн, Их Хурлын Хүний эрхийн дэд хороонд ирүүлсэн. Төрийн удирдлагуудад ирүүлсэн. Зүгээр тэгээд нөгөөдүүл нь яадаг вэ. Эргээд нөгөө шүүх, прокурор руугаа явуулчихдаг. Тэгээд л энэ чинь хэдэн сар, жилээр үргэлжилж байгаа байхгүй юу. Нөгөөдөх нь ямар нэгэн арга хэмжээ авдаггүй. Бид тийм юм байхгүй гээд нөгөөдөх нь ам таглачихдаг. Гэтэл энэний цаана дараа нь тэр хэрвээ видео гараагүй байсан бол яана. Энэ бол бүр Монгол Улсад энэ тогтолцоо чинь бүр хуульчлагдан бэхжих байлаа шүү дээ. 
 


Тэгэхээр өнөөдөр яг ийм гомдол гарах юм бол энэ гомдлыг шалгах хугацаанд тэр эрүүдэн шүүх асуудалд холбогдож байгаа албан тушаалтнууд түдгэлзэх ёстой. Энэ эрх өнөөдөр комисст байж ингэж байж энэ чинь бага зэрэг шүдтэй болдоггүй юм гэхэд ядаж нэг хумстай болж байж өнөөдөр энэ асуудлаа шийдэх ёстой. Тэгээд энийг тусгаж өгөөч ээ, гишүүд дэмжээч ээ гэж нэгд хүсэж байгаа юм. 
 

Хоёрт нь, тэр комиссын гишүүд мөн гомдол мэдээлэл шалгахтай холбоотой бүрэн эрхийн 25.1 дээр бас байгаа юм. Энэ болохоороо хаана очиж танилцах вэ гэж. Хаана танилцах вэ гэхээр өнөөдөр ингэж байгаа байхгүй юу. Одоо тодорхой аль ч албан байгууллага…/минут дуусав/

 

Х.Нямбаатар: Гишүүд энэ дээр анхааралтай хандаарай. Хүний эрхийн Үндэсний Комиссын гишүүнд энэ эрхийг өгье гээд санал хураалгаж байна. Өөрөөр хэлбэл эрүүдэн шүүлт явуулсан байж болзошгүй гэсэн алба хаагчийг албан тушаалаас нь түдгэлзүүлэх энэ эрх комиссын гишүүнд очих нь гэдгийг та бүхэн анхаараад тэгээд санал хураалтаа явуулъя. 

 

Н.Оюундарь гишүүн хэлэх юм уу? Н.Оюундарь гишүүн. 
 

Н.Оюундарь: Л.Болд гишүүн манай ажлын хэсэгт орж ажилласан л даа. Тэгээд энэ гурван асуудлыг ярьсан. Тэгээд эхний хоёр асуудал, ялангуяа ямар нэгэн обьектод саадгүй чөлөөтэй орох, нэвтрэх энэ боломж бололцоог нь дэмжихэд ажлын хэсгийн зүгээс энийг дэмжиж болох юм гэсэн тийм зүйлийг ярьсан. 
 

Тэгээд Л.Болд гишүүний бас ярьсантай холбогдуулаад энэ хуульд заасны дагуу төрийн болон албаны болон хувь хүний нууц, хувийн нууц руу халдах гэдэг юм уу. Тэрэнтэй танилцах эрхийг саадгүй гэдэг юм уу, нэн даруй танилцуулах гэдэг энэ үгийг бас оруулаад өгчихсөн байгаа юм. Гэхдээ яг энэ албан тушаалаас түдгэлзүүлэх. Хэрвээ ямар нэгэн хүнийг гэм зэмтэй гэдгийг зөвхөн шүүх л тогтооно. Энэ бол ерөөсөө ямар ч ардчилал хөгжсөн улс орон бүгдэд нь байгаа. Түүнээс биш хэн нэгэн хүн энэ нь тийм байж болзошгүй гэдгийг. Энэний ард талд ямар их олон хэлмэгдүүлэлт явах вэ. Магадгүй энэ хүн эрүүдэн шүүлт хийсэн байж болзошгүй. Магадгүй энэ хүн албан тушаалаа урвуулан ашигласан байж болзошгүй гэдэг нэрийн доор эдгээр улсуудыг ажлаас нь түдгэлзүүлнэ гэвэл нөгөө талаасаа энэ бол маш их хэлмэгдүүлэлтийг бас үүсгэх ийм үүд хаалгыг нээгээд өгчихнө. Тийм болохоор яг энэ комиссын гишүүнд эрхийнх нь хувьд одоо 26 дугаар зүйл дээр үндсэндээ 26.1 дээр тэр аяараа энэ 6 эрхүүд нь харьцангуй араа шүдтэй ийм комиссын гишүүний эрх нь гарч ирж байгаа. Гэхдээ яг ажил, албан тушаалаас түдгэлзүүлэх энэ ажил, албан тушаал дээр тохирохгүй байна гэдгийг шийдвэр гаргах субьект бол зөвхөн шүүх. 
 

Тийм болохоор энэгүйгээр ямар нэгэн байдлаар комиссын гишүүнд энэ албан тушаалаар түдгэлзүүлэх эрхийг олгож болохгүй. Тийм болохоор энэ Л.Болд гишүүний гаргаж байгаа саналыг дэмжиж болохгүй гэж үзэж байна. Ажлын хэсэг дээр бас ярьсан. 
 

Х.Нямбаатар: Санал хураалт явуулъя. Санал хураалт. 

 

20.0 хувийн саналаар уг санал дэмжигдсэнгүй. 

 

Дараагийн санал. Төслийн 25 дугаар зүйлийн 25.1.3 дахь заалтын “байгууллага” гэсний дараа “обьект” гэж нэмэх. 
 

Л.Болд гишүүн. Тайлбаргүй юу? Тийм ээ. 

 

Л.Болд: Тэгэхээр түрүүчийн асуудлаар би цөөнх болно. Яагаад гэвэл үнэхээр энэ хууль дээр энэ комиссыг жаахан ч гэсэн ийм ажил хийх бололцоог нь олгохгүй бол. Одоо бол бид нар чинь. Ард түмэн болохоор комиссыг буруутгаад байгаа юм. Энэ чинь нүдэн доор чинь энэ хүмүүсийг чинь тэр чинь нэг хоног тамлаагүй, арав хоног тамлаагүй, зуу хоног тамлаагүй, дөрвөн зуун хоног тамласан байхгүй юу. 

 

Тэгээд Монгол Улсад комисс байсан уу, байсан. Бүрэн эрхтэй гишүүд нь байсан уу, байсан. Сүүлд комисс бол үнэхээр энэ бол яргалан тамласан зүйл байна гээд дүгнэлтээ гаргасан уу, гаргасан. Араас нь гаргаж байгаа байхгүй юу. Тэр хооронд тэр бүх хүмүүсийн амьдрал нь сүйрээд, тэр бүх хүмүүсийн эрүүл мэнд сүйрээд, тэр бүх хүмүүсийн амь нас нь хэлмэгдэхдээ тулаад ингэж байгаа. Тийм хүмүүс тэрийг тэднийг тамлаж байна гэж байгаа тэр хүмүүсийг одоо хэлмэгдүүлнэ гэж юу байсан юм бэ. Тийм биз дээ. Бодоод үз л дээ. Яаж тэр хүмүүс хүнийг хэлмэгдүүлэхийн тулд шоронд зуу хоног тамлуулчихаар өргөдөл бичиж байгаа юм. Тэгээд тэр нь хүнийг хэлмэгдүүлэх гэж өргөдөл бичнэ гэж байх уу. Гэтэл нөгөө хүн нь юу ч болоогүй юм шиг дээшээгээ дарга нартаа зүгээрээ зүгээр юу болоогүй. Нотлох юм байхгүй. Бие дээр нь сорви алга. Хугарсан хавирга нь эдгэчихжээ. Ингээд явах юм уу, хаашаа юм. 
 

Тэр чинь төр түдгэлзүүлээд шалгаад. Энэ чинь хүний бүх эрх нь хангагдаж байна шүү дээ. Хэрвээ тэр үед нь тэгээд шалгасан бол үнэхээр эрүүдэн шүүх явсан байна гээд тэр холбогдох тэр шалгадаг газраараа шалгаад явчихсан бол өнөөдөр одоо ингээд Төв аймгийн шүүх дээр ингээд жүжиг тоглоод хоорондоо бие бие рүүгээ эрмэлцээд л. Тэгээд ингээд тэр хүмүүс нь шоронд хохирсон хэвээрээ. 
 

Энэ дэлхий дахинд Монгол Улс өнөөдөр үнэхээр нэр хүндийн хувьд шал дээр уначхаад байгаа шүү дээ. Одоо энэ дээр хууль дээр бид дахиж ийм юм гарахгүй байх ядаж нөхцөлийг бүрдүүлж байна. 
 

Дээр нь байгууллагууд орно гээд. Одоо энэ санал бол тийм байгаа. Тэгэнгүүтээ байгууллагууд орж болдог. Тэгсэн мөртлөө обьектод орж болдоггүй. Оччихоод орж чадахгүй байгаа байхгүй юу. Цаана нь аваачаад тэгээд эрүүдэн шүүх бүр тусдаа камер, одоо бүр тоног төхөөрөмжөөр тоноглочихсон аймшигтай юм хийгээд Монгол Улсын энэ ардчилсан хүний эрх, эрх чөлөөг дээдэлдэг Монгол Улсад хэдэн зуун хоног ийм юм явагдаад байгаа байхгүй юу. Тэгээд энэ обьектыг хэлмээр байгаа юм. Тэгээд тодорхой материалтай танилцаж эхлээд энэ улсын нууцад авсан гээд үзүүлдэггүй гэж байгаа байхгүй юу. Юу гэсэн хэл вэ. 
 

Тэгэхээр энийг нэн даруй саадгүй үзүүлдэг болох энэ нөхцөлүүдийг бид бүрдүүлж өгөх ёстой. Тэгж байж л энэ хууль өнөөдөр яг энэ цаг үеийнхээ шаардлагыг хангаж, энэ цаг үеийнхээ тавьж байгаа хурц асуудалд хариулах ийм нөхцөл бололцоо бүрдэнэ. Энд бол нэг их сүртэй хамгаалаад байх юм байхгүй ээ, Н.Оюундарь гишүүн ээ. За юу. 
 

Х.Нямбаатар: Санал хураая. 

 

60.0 хувийн саналаар уг санал дэмжигдлээ. 

 

3.Төслийн 25 дугаар зүйлийн 25.1.7 дахь заалтын “хуульд заасан журмын дагуу” гэсний дараа “саадгүй” гэж нэмэх. Санал хураалт. 

 

50.0 хувийн саналаар уг санал дэмжигдсэнгүй. 

 

Ц.Нямдорж гишүүний юу уншигдсангүй. Ц.Нямдорж гишүүний микрофоныг өгье. 
 

Ц.Нямдорж: Тэр сая Л.Болд гишүүний саналаар нэг санал хураагаад дахиад хураачхаач. Нэгдүгээрт. 
 

Хоёрдугаарт, энэ Л.Болд гишүүний яриад байгаа тодорхой асуудал үнэн шүү дээ. Гишүүд ээ. Шүүгч нь шүүх биш болчихсонд л асуудал байгаа шүү дээ. 3 сая ард түмэн нүдээрээ илэрхий харж байгаа юмыг энэ юу ч биш ээ гээд сууж байгаа шүүхтэй юу ярих юм бэ. 

 

Ер нь энэ яригдаад байгаа ярганы хэргийн талаар Хүний эрхийн комисст өргөдөл ирж байсан шүү дээ. Эд нар тэгээд л нөгөө айдаг юм чинь шилжүүлээд л хаяж байсан шүү дээ. Яг үнэндээ бол. Төв аймгийн мөрдөн чинь эндээс хэдэн километр байдаг юм? Төв аймаг чинь хэд байдаг билээ? 
 

Х.Нямбаатар: 30 километр. 

 

Ц.Нямдорж: 30 километр шүү дээ. Аймгийн төв дотроо. Тэнд чинь нөгөө алдартай прокурорууд Ж.Сандагсүрэн, Б.Батжаргал, Г.Эрдэнэбат, Ерөнхий прокурор М.Энх-Амгалан гээд 30 километрт цай уух зуур давхиж очоод ямар нөхцөлд хүмүүс хоригдож байна гэдгийг харах бололцоо байсан шүү дээ. Харалгүй 300 хоносон шүү дээ. Шийтгүүлснийх нь дараа дахиад жилийг барсан шүү дээ. Тэнд очсон хүмүүсийг мөрдөж мөшгөдөг байсан шүү дээ. Шүүхтэйгээ нийлчхээд. Одоо хүртэл энэ асуудал шийдэгдэхгүй байгаа. 
 

Тэгээд Монголд дэлхий нийтээрээ мэдээд байгаа. Ард түмэн мэдээд байгаа. Төрийн бүх институцүүд мэдээд байгаа юмыг улаан цайм ингээд л саатуулаад л байж чадаж байна шүү дээ. Энэ хариуцлагыг байдал гарсан явдал бол Хүний эрхийн комисстой ч холбоотой. Хүний эрхийн комисс машинтай шүү дээ. Очоод үзчих нь яасан юм. Олон гишүүнтэй шүү дээ. Аппараттай шүү дээ. Ядаж л гадаа нь оччихоод энэ нэг л биш гээд нэг төр ард түмэнд дуу хоолойгоо хүргэх бололцоо байсан шүү дээ. 
 

Х.Нямбаатар: Та Ц.Нямдорж гишүүн горимын санал гаргах ёстой.
 

Х.Нямдорж: Ийм ийм юмнууд байгаа юм. Тийм учраас энэ Л.Болд гишүүний яриад байгаа юманд Байнгын хороо зарим юмыг нь дэмжих хэрэгтэй. 

 

Сая ярьсан юм нь уначихлаа л даа. Тэгээд энэ хүний эрх ярьдаг хүмүүс, эмэгтэй хүмүүс энэ эмэгтэй хүний асуудал удаан хугацаанд яригдаж байхад ерөөсөө дуугарахгүй байгаад би маш гайхаж байгаа байхгүй юу. Хоёрын хооронд юм болохоор хүний эрх, хүчирхийлэл гээд л үсрээд л телевиз харчхаад л дайрцгаагаад байдаг. Бүх амьдралаараа шийтгүүлчихээд, яргалуулаад, тамлуулаад, хууль бусаар ял эдлээд хэдэн хөгшин нь ард талд нь өдөр шөнөгүй гудамжинд жагсаал цуглаан хийж явж байхад тоохгүй л байгаа байхгүй юу. 
 

Дуугүй байж бай чи, Н.Оюундариа. Би хэлэх ёстой юмаа хэлж байна. Бүр дэд хорооны чинь даргын хувьд би чамд хэлье гэж бодсон юм. Олон улсын хуралд оччихоод чи ямар байр суурь баримталж ирснийг чинь би сонссон. Ярганыхны талд үг хэлснийг чинь ч би мэднэ. Ингэж болохгүй ээ. Энэ хүн нэг нүүртэй байх хэрэгтэй. Нэг байр суурьтай байх хэрэгтэй. Хуульд хоёр нүүр байхгүй. Нэг л нүүр байдаг юм. Хүн яргалж болохгүй гээд л манай хуульд биччихсэн, олон улсын гэрээнд биччихсэн л байдаг юм. 
 

Тэгээд дахиж ийм зохисгүй явдлыг өмөөрөх юм хаа нэгэн газар битгий ярьж байгаа гишүүд ээ. Хүний эрхийн комисс энэ. Танайд бас эмэгтэй хүн байдаг шүү дээ. Тэр хүмүүсээ ажиллуул л даа. Та нар юугаа хийж суугаад байгаа юм өнөөдрийг хүртэл. Нэг ганц эрүүдэн шүүсэн байна гэсэн юм гаргаж шидчихээд л тэгээд хэвтээд л. Энэ Ж.Батзандан, Л.Болд хоёроос өөр одоо энийг ярьдаг ч хүн байхгүй боллоо. Ярих нь зөв. Зүйтэй. Ярих ёстой. Дуустал нь ярь. 
 

Х.Нямбаатар: Санал хураалтыг хүчингүй болгоё гэдэг горимын санал гаргалаа. Гаргасан горимын саналаар санал хураая. Ц.Нямдорж сайд. 
 

80.0 хувийн саналаар саналыг хүчингүйд тооцлоо. 

 

Санал хүчингүй болсон тул дахин санал хураалт явуулъя. Л.Болд гишүүний гаргасан зарчмын зөрүүтэй саналыг дэмжье гэсэн томьёоллоор. Гурав дахь саналыг. 
 

80.0 хувийн саналаар уг санал дэмжигдлээ. 

 

Гишүүд асуулт асууж, хариулт авч, санал хураалт дууслаа. 

 

Чуулганы нэгдсэн хуралдаанд Байнгын хорооны санал, дүгнэлтийг Улсын Их Хурлын гишүүн Н.Оюундарь танилцуулна. 
 

Хууль зүйн байнгын хорооны энэ өдрийн хуралдаанаар хэлэлцэх асуудлыг хэлэлцэж дууссан тул Байнгын хорооны хуралдаан хаасныг мэдэгдье. Гишүүдэд баярлалаа. 

 
Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ






Ц.АЛТАН-ОД

